
1. Aurrekariak 

Honela definitu zuten piramidearen oinarria C.K. Pralahad-ek eta S. L. Hart-ek: munduan egunean 2 dolar baino gutxiagorekin bizi diren 4 bilioi pertsonak. Halere, egun pobreziaz aritzeak errealitateen mosaiko konplexu batera garamatza, eta errealitate horiek desberdintasun ekonomikoa baino urrunago doaz.  .
Muturreko pobreziaren arazo hain larria ez duten herrietan, berriz, aipatu piramidearen oinarria ez da besteetan bezain zabala, eta beste parametro batzuk betetzen ditu. Gurea bezalako gizarteetan, gizarte bazterketa gisa tratatzen da, zeren gizarte laguntzen bidez baitaude estalita oinarrizko beharretatik asko, eta laguntza horiek aise gainditzen dute Pralahadek hasieran ezarritako muga ekonomikoa.     

Honela dago definiturik “bazterketa” kontzeptua: “gizarte eskubideak erabiltzeko ezintasuna edo gaitasunik eza; gizarte eskubideak diogunean, lan egiteko eskubideaz ari gara nagusiki, baina baita heziketarako, formakuntzarako, kulturarako, osasunerako, etxebizitza duin baterako eta gizarte babeserako eskubideez ere”
.   

Bazterketak gizartean ditu erroak. Gizartean baztertuta egoteak esan nahi du pertsonak zailtasunak, oztopoak eta gabeziak dituela gizarte testuinguru zehatz batean bizitza normal bat egiteko. Pertsonak arazo ugari eta askotarikoak izan ditzake bere berdinen artean integratzeko: sozialak, kulturalak, hezkuntzazkoak, materialak, etab. Pertsonak bere inguruarekin duen harreman zailak sortzen du bazterketa. Aipatu faktoreak pertsonaren aurka ari direnean, deserrotze eta bazterketa egoerak gertatzen dira, eta ahulezia arriskua handitzen da. Bazterketa urruntze progresiboko prozesu bat da. Hor, pertsonak autonomia eta egoera berrietara egokitzeko gaitasuna galtzen ditu. Pertsona horri gaitasunak eta baliabideak (formakuntzazkoak, pertsonalak, ekonomikoak, harremanezkoak…) falta zaizkio esparru sozial eta ekonomiko zehatz batzuetan, eta bere berdinen artean, integratzeko
.           

Gizarte bazterketak esan nahi du pertsonak itxirik duela bera bizi den gizarteko ondasunetara eta zerbitzuetara heltzeko bidea. Egoera horretan diren pertsonen eta haien arazoen tipologiak ez dira linealak, itxiak edo loturarik gabeak. Arazo eta zailtasun ugari metatzen dira pertsona berengan, eta errealitate horrek problematikaniztasun kontzeptura garamatza.        
Proiektu honi ekin zitzaionean, kontuan hartu ziren, abiapuntutzat, Emaus Gizarte Fundazioak eta MIK S. Kooperatiboak lehenago eta proiektu ugaritan eratutako laguntza agiriak.  Haiei esker, Gipuzkoako piramidearen oinarriaren errealitatea ezagutu da, zeharka, eta abiapuntu sendo bat ezarri, bideari ekiteko. Kontuan eduki da, halaber, azterketa haiek ez zirela egin egungoa bezalako krisi ekonomiko gogor batean, baizik eta oparoaldi batean.         

Eusko Jaurlaritzaren Gizarteratzeko Erakunde Arteko II. Planak (2007-2009) egungo pobrezia tasak identifikatzen ditu, eta oinarrizko errenta nahiz gizarte larrialdiko laguntzak jasotzen dituzten pertsonak zehazten, bai eta enplegu politika aktiboak ere. Honako hauek bereizten ditu: 

· Pobrezia tasa larria: batez besteko diru sarrera baliokidearen % 40 baino gutxiagoko diru sarrerak dituzten etxeetan bizi direnen ehunekoa; EAEn, % 3,7. 

· Pobrezia erlatiboa: diru sarrera baliokidearen medianaren % 60; EAEn, biztanleen % 16,5 sartzen da hor.

Plan horren arabera, 45.000 euskal etxe (% 6,2) daude mantentze edo metatze pobreziak jota, eta 110.000 pertsonari baino gehiagori (biztanleriaren % 5,2) eragiten dio horrek. Pobrezia profilaren aldaketan, honako faktore hauek ageri dira:    

· Guraso bakarreko familien problematika gero eta handiagoa.

· Immigrazioa.

· Lan iraunkor bat ez duten pertsona gazteek banaka bizitzeko duten zailtasuna.

Aipagarria da nola handitzen den arriskua etxeko buru honako hauetako bat denean: beren kargu haurrak dituzten pertsona bakarrak, pertsona dibortziatuak, 35 urtetik beherakoak, ikasketarik gabekoak, lanik ez duten pertsonak eta Europako Batasunetik kanpoko immigranteak. Halaber, pobreziaren lurralde kontzentrazio bat eta soldata apalak ikusten dira, eta enpleguaren gaitasun babesgarria hondatuz doa poliki-poliki. Gogoan eduki behar da, bestalde, 85.000 lagunek gainditzen dutela pobreziaren muga, oinarrizko errentari, gizarte larrialdiko laguntzei eta familiarentzako laguntzei esker.       

Pobreziari eta gizarte desberdintasunei buruzko 2008ko inkestaren arabera, eta batera hartzen badira aztertzen diren gabezia guztiak (mantentze eta metatze pobrezia), ikusten da 39.737 euskal etxeri eragiten diola hemen kontuan hartutako arrisku egoeraren batek. Horrek esan nahi du gure Autonomia Erkidegoko etxeen % 5 dagoela pobrezia arriskuko egoeraren batean.     

Arazoak 100.250 pertsonari eragiten die, biztanleria osoaren % 4,7ri: etxeei dagokien proportzioa baino apur bat apalagoa,beraz. 

Iturria: Pobreziari eta gizarte desberdintasunei buruzko 2008ko inkesta
Pobrezia arriskuko taldeak, pobreziari eta gizarte desberdintasunei buruzko 2008ko inkestaren arabera.

Eusko Jaurlaritzaren inkestaren emaitzen arabera, pobrezia arriskuko egoerak gehiagotan gertatzen dira etxeko buruak ezaugarri hauek dituenean: 
Pertsona bakarrak edo guraso bakarreko familiak: pobrezia arriskuak, hein batean edo bestean, pertsona bakarren % 8,1 jotzen du, eta guraso bakarreko familietako pertsonen % 14,2 (haurrik gabeko familien % 3,6ren, haurrak dituzten familien % 3,2ren, eta beste familia mota batzuen eta familia handien % 4,4ren aurrean).   

Emakumeak: pobrezia motaren baten presentzia ia hiru aldiz handiagoa da emakume baten mendeko pertsonen artean (% 9,5, zehazki, etxeko burua gizon bat den kasuetako % 3,7ren aurrean). 

Pertsona gazteak: pobrezia arriskurik handiena etxeko burua 35 urtez beheko pertsona bat denean gertatzen da (% 10,9), edo 35 eta 44 urte bitarteko pertsona bat denean (% 7,6); aldiz, arriskua argi eta garbi jaisten da 45 urtez gorako baten mendean diren pertsonen artean (arrisku maila % 2,5 eta % 3 bitartean dabilela, etxeko buruaren adinaren arabera). 45 urtez beheko etxeko buru baten mendeko pertsonek EAEkoa baino metatze pobrezia tasa handiagoa izaten dute. Arazoa bereziki nabarmena da 35 eta 44 urte bitarteko pertsonen etxeetan.

Ikasketa kualifikaturik gabeko pertsonak.  Eskura ditugun datuek erakusten dute, argi eta garbi, etxeko buruak zenbat eta ikasketa maila apalagoa izan, orduan eta mantentze pobrezia larriko eta metatze pobreziako arrisku handiagoa izaten dela etxean. Pobrezia egoera guztien baterako eraginik  handiena, beraz, lehen mailako ikasketak dituen pertsona baten mendean bizi den jendeari dagokio (% 65,5eko tasa). Zifrak jaitsi egiten dira, nahiz eta ez gehiegi, pertsona nagusi horrek bigarren mailako ikasketa ez profesionalak edo LH I dituenean (% 5,8).   

Pertsona langabeak eta landun ez egonkorrak. Lanik gabeko pertsona baten mendeko etxeetako biztanleen % 46,8k pobrezia motaren bat jasaten du.  

EBz kanpoko herrietatik etorritako immigranteak. Pertsona horien % 34,3k ere pobrezia motaren bat jasaten du .
14 urtez behekoak bizi diren etxeak, bai mantentze pobrezia mailan, bai metatze pobreziarenean. 

Dagoeneko, ondorio batzuk atera daitezke. Kontuan edukirik, era sintetikoan, euskal etxeetako buruen ezaugarri soziodemografikoak, ikusten da hemen kontuan hartutako pobrezia arriskuko egoerak gehien jasaten dituzten biztanleak etxe zehatz batzuetakoak direla. Etxe horietako buruak ezaugarri espezifiko hauengatik nabarmentzen dira:    

· 45 urtez beheko emakume bat, langabe egonkorra, guraso bakarreko familia baten testuinguruan (baterako pobrezia arriskua % 70,9koa).

· Emakume bakar bat, 45 eta 64 urte bitartekoa eta langabe egonkorra (baterako pobrezia arriskua % 36,8koa). 

· Europar Batasunaz kanpoko herriren bateko herritartasuna duen pertsona bat (baterako pobrezia arriskua % 34,3koa).
· Gizon bakar bat, 65 urtez azpikoa eta langabe egonkorra (baterako pobrezia arriskua % 32, 6koa).

1. MOTA
Emakumeak, guraso bakarreko familiak, langabe egonkorrak, < 45 urte  

2. MOTA
Emakumeak, guraso bakarreko familiak, langabe egonkorrak, 45-64 urte  

3. MOTA
Emakumeak, guraso bakarreko familiak, landun egonkorrak  

4. MOTA
Emakume bakarrak, langabe egonkorrak, < 45 urte

5. MOTA
Emakume bakarrak, langabe egonkorrak, 45-64 urte

6. MOTA
Emakume bakarrak, < 65 urte, landun egonkorrak

7. MOTA
Gizon bakarrak, < 65 urte, landun egonkorrak

8. MOTA
Gizon bakarrak, < 65 urte, langabe egonkorrak

9. MOTA
Familia taldeak (senar-emazteak, bikoteak, familia hedatuak), < 45 urte, langabe egonkorrak

10. MOTA
Familia taldeak (senar-emazteak, bikoteak, familia hedatuak), 45-64 urte, langabe egonkorrak

11. MOTA
Familia taldeak (senar-emazteak, bikoteak, familia hedatuak), < 45 urte, landun egonkorrak

12. MOTA
Familia taldeak (senar-emazteak, bikoteak, familia hedatuak), 45-64 urte, landun egonkorrak

13. MOTA
Gizonak, > 65 urte

14. MOTA
Emakumeak, > 65 urte

15. MOTA
EBz kanpoko herrietako herritartasuna duten pertsonak

16. MOTA
Gizonak, guraso bakarreko familiak

RÁFICO 3. DISTRIBUCIÓN
Begira diezaiogun “Bazterketa egoerako taldeen eta azpitaldeen karakterizazioa” azterketari. EAEren esparruan egin zen, eta, zehazki, Gipuzkoako Lurralde Historikoko zentroetan. Hona nolako karakterizazioa erabiltzen den gizarte bazterketa jasaten duten taldeen profilak adierazteko:     

	PERTSONAK-BIZTANLERIA TIPOLOGIA

	Biztanleria immigrantea:

	Immigrante helduak

	Immigrante  adingabe hartuak

	Drogek erasandako biztanleria (erkidego terapeutikoetako drogazaleak)

	Bazterketan dauden adingabeak (adingabe nerabeak)

	Presoak eta preso ohiak (birgizarteratze fasean diren preso ohiak)

	Gutxiengo etnikoak

	Minusbaliatuen (fisikoak, psikikoak eta sentsorialak) taldea 

	Iraupen luzeko langabeak

	Iragaitzazkoak

	Enpleguko zentro espezializatuetako pertsonak

	Prostituzioa

	Gazte delinkuentzia (18-21 urte)


Azterketa horretan, kontsultatutako sektore guztien ezaugarri orokorrak analizatzen dira. Horretarako, pertsonaren garapeneko esparru arruntenen (kognitiboa, osasuna, familia, gizarte harremanak eta gizarte erakundeen ezagutza) batez bestekoen puntuazioak deskribatzen dira. Eskala 1etik (gutxieneko puntuazioa) 5erainokoa (gehienezko puntuazioa) da, eta batez besteko aritmetikoa, 3 puntu. 

Sektore guztien sarrera egoera hurrengo taulan ageri diren alderdien multzoan balioztatzen da:

	Erabiltzailearen hasierako balioztapena sarreran

	Osasuna

	Familia laguntza

	Adiskide sarea

	Etxebizitzaren kalitatea

	Egoera ekonomikoa

	Lan egoera

	Formakuntza akademikoa

	Asoziazionismo eta aisia normalizatua

	Eguneroko bizitzako ohiturak (lo egitea, jatea…)


Aipatu azterketan, “erabiltzailearen hasierako balioztapena sarreran”-eko faktoreen multzoan sektore guztiek iritsitako batez besteko puntuazioak (egoerarik onenetatik txarrenetara) ondoko taulan adierazten dira:  

	SEKTOREA
	HASIERAKO BALIOZTAPENA

	Prostitutak
	2,51

	Adingabeak eta nerabezaroa
	2,36

	Presoak eta preso ohiak
	2,12

	Langabeak
	2,12

	Drogazaleak
	2,09

	Immigranteak
	1,92

	Gutxiengo etnikoak
	1,66

	Iragaitzazkoak
	1,58


Datu batzuk kontu handiz hartu behar dira, lagina oso txikia baita honako sektore hauetan: gutxiengo etnikoak, prostitutak eta presoak.

Azterketan, adierazten da honako aldagai hauek zehazten edo bereizten dutela ongien gizarteratuta egotearen eta bazterketaren arteko banalerroa:    

· Kalitatearekiko sentiberatasuna: ongi egindako lanarekiko gustua, planifikatzea, motibazioa…; 

· Oreka emozionala;

· Gaitasun soziopertsonalak: kritikak jasotzen jakitea, gatazkak konpontzeko gai izatea, norberaren ideiak edukitzea, beste batzuei laguntzea, enpatia, malgutasuna, egiatasuna, adeitasuna, leialtasuna; 

· Ohitura prebentiboak: medikuarengana joatea, sexu informazioa, ariketa fisikoa, garbitasuna, janaria;

· Oinarrizko gaitasunak: arazoak konpontzea, autoestimua, ekimena, informazioa bilatzea, helburuetan iraunkor izatea, etab.; 

· Familia giroa, osasun ohiturak, lorpen motibazioa, iraunkortasuna, helburuak, zerbait lortzeko gogoa, etab,;

· Familia egitura: aita-amen, senitartekoen etab.en presentzia; 

· Osasun mentala;

· Lanean gero eta gehiago izatea;

· Familia harremanak, gizartekoitasuna: adiskideak edukitzea, inguru sozialak onartua izatea;  

· Bizitzan helburuak edukitzea.

Aipatu azterketan, adierazten zaigu, halaber, honako faktore hauek direla garrantzitsuenak gizarteratuta egoteko: 

· Ohitura prebentiboak: substantzien kontsumoan arduratsu izatea, ariketa fisikoa egiteko ohitura, garbitasuna, atseden ohitura erregularrak, otorduak, haurdunaldiaren prebentzioa;

· Familia egitura: senitartekoen laguntza eta familia zabala, aita-amen presentzia positiboa; 

· Familia ekonomia, oinarrizko lan jarrerak: enpleguaren balioa, lanarekiko gustua, lana planifikatzea, gatazkak konpontzea, lan osasuna zaintzea, lanean kontzentratzea, zereginak amaitzea, ongi egindako lana bilatzea;

· Oinarrizko gaitasunak: autoestimua, ekimena, ekitea, helburuetan iraunkorra izatea, informazioa bilatzea, arazoak konpontzea;

· Lan formakuntza: lanbide baten oinarrizko ezagutza, tresnak eta teknologiak erabiltzeko trebetasuna, ikasitakoa praktikan erabiltzea, hautaketa elkarrizketetan egoki jokatzen jakitea, beharrezko materialak aurreikustea; 

· Erabiltzailearen gizartekoitasuna: adiskideak edukitzea, onartua eta kontuan hartua izatea, denbora librea egokiro erabiltzea adiskideekin, adeitasuna, esker ona;

· Funtzionamendu orokor profesionala lan erakundean, eta familia osasuna eta higienea. 

Gizarteratzeak eta laneratzeak elkar sendotzen eta laguntzen dute. Gizarteratze on bat euskarri moduko bat da, eta laneratzera bideratutako zereginetan laguntzen du. Eta laneratzea da, pertsona helduengan, gizarteratze on bat iristeko bitartekoetako bat.   

Gizarteratzearen oinarrian, alderdi asko dira: elikadura, etxebizitza, heziketa, formakuntza, lana, kultura, etab. Alderdi desberdinak dira, baina elkarrekin lotuta laguntzen dute gizarteratzen. Pertsonen gabeziak maila askotan nabarmen daitezke, eta gizarteratzearen dimentsioetako edozeinetan agertzen dira. Aipa ditzagun, orain, talde profesionalek gizarteratzeari doakionez adierazitako gaietako batzuk: 

· Etxebizitza, formakuntza eta enplegua integrazioaren zutabe dira.

· Erregularizazio juridikoa lagungarri zaio gizarteratzeari.

· Gizarteratzea prozesu bat da.

· Emakume batzuek ordutegi egokitzapen bat behar dute.

· Lan merkatua murriztaile da emakume batzuentzat.

· Baliabide instituzional gehiago behar dira hirugarren sektorean.

Faktore batzuk laneratzearen lagungarri dira: motibazioa, enpresetako praktikak, motibazio batzuen aprobetxamendua… Laneratzeak honako faktore hauek ditu funtsezko: enplegua, formakuntza eta eskatutako gaitasunak. Ez dira aski beharrezko gaitasun espezifikoak, lanbide baten berezitasun teknikoetan behar bezala moldatzeko. Enpresa batean aritzeko, gaitasun pertsonalak eta sozialak ere behar dira. Enpresa produktiboek arretaz aztertzen dituzte, halaber, hirugarren sektoreko enpresa sozial batek eskaintzen dizkien bermeak.     

Talde horiekin lan egiten duten profesionalen arabera, arrakasta duten pertsonek puntuazio hobea dute ezaugarri hauetakoren batean: 

· Oreka emozionala;

· Bizitza helburu ongi zehaztuak;

· Lorpen motibazioa;

· Oinarrizko gaitasunak: ekimena, autoestimu pertsonala, iraunkortasuna helburuen lorpenean;

· Gaitasun soziopertsonalak: besteek onartua, gatazkak konpontzen daki, errespetuz egiten du kritika, bere ideiak ditu, babesa eta laguntza ematen ditu, fidagarria eta egiatia da;    

· Gizartekoitasuna: adiskideak ditu, leiala da, esker onekoa;

· Aitzindaritza gaitasuna;

· Harreman profesional onak lagunekin.

2. Azterketaren esparrua

Azterketa honen esparrua Gipuzkoako piramidearen oinarria da. Nola ez dagoen era bakarrean definituta zein pertsonak edo taldek osatzen duten piramidearen oinarria gure lurraldean, ikertzaileek hurbilketa kontzeptual bat egin zuten, aztertu beharreko taldea identifikatzeko.    

Gure lurraldean bazterketa egoeran diren pertsonek Gizarte Larrialdiko Laguntzak (GLL)
 edo beste laguntza batzuk (Oinarrizko Errenta, adibidez) jasotzen dituztenez, erabaki zen muga bat ipini behar zela. Horrela, pertsona batek, oinarrizko errenta (hilean 502,08 euro, batez beste, EGKren 2008ko Memoria Sozioekonomikoaren arabera) gehi alokairurako laguntza batzuk jasota, gutxieneko diru sarrera bat edukiko luke. Goitik biribilduta, urteko 9.000 € litzateke, gutxi gorabehera.   

Honela definitu zen Gipuzkoako piramidearen oinarria, bada: urtean gehienez ere 9.000 €-ko diru sarrerak dituzten eta, gainera, bazterturik dauden edo
 bazterketa jasateko zorian dauden pertsonak. 

Nahiz eta piramidearen oinarriaren definizioa eta gizarte bazterketa jasaten duen taldearena ez diren berdin-berdinak, talde horrek antz handia du azterketa honen xede den biztanleria taldearekin. Horregatik, azterketan arreta berezi bat eskaini zaie gizarte bazterketa jasaten duten eta egoera horretatik irteteko aukera gutxien duten pertsonei.  

Bestalde, nola denbora oso mugatua zen, nola piramidearen oinarri osoarentzako azterketa egoki bat egiteko aukera zegoen, 3 talde zehatz aukeratzea erabaki zen. Talde horiek pertsona kopuru handi bat eta bazterketa egoera larriago bat ordezkatzen dute.  

Egindako azterketa ugariei esker eskura ziren aurrekariak kontuan harturik, pobrezia arriskurik handieneko pertsonen segmentua lehenetsi zen, eta honako talde hauetara mugatu zen gure azterketa: 

· 45 urtez beheko emakume gurasobakarrak, berek baitituzte arazorik handienak lan bizitza, eta bizitza pertsonala nahiz familiarra bateratzeko, beren kargura haurren bat dutelako. Askotan, beren karrera profesionala ere eten dute, beren haurraren ardura hartu behar izan dutelako.

· Immigrante helduak, arazoak baitituzte laneratzeko nahiz gizarte-laguntzak jasotzeko; agiririk gabe etortzen baitira, kontraturik gabe lan egiten baitute, ez baitakite hizkuntza, eta gutxi kualifikaturik baitaude kasurik gehienetan. Gainera, beste ideia batzuk dituzte, hemengo jendearekin konparatuta, eta, beste kultura batekoak izaki, ugaritasun handiagoa sortzen dute ideien mailan.   

· Iraupen luzeko langabeak, berak baitira gizarte laguntzen mendekoenak; normalean gutxi kualifikatuak, laneratzea oso zaila zaienak eta, askotan, lanbide ibilbide luzea dutenak. 

Maila geografikoan, aurreko talde horietan langabezia indizerik handienak diren Gipuzkoako eskualdeetan zentratu da azterketa. MIK S. Kooperatiboak “Inclusive Entrepreneurship of the Basque Country” azterketa egin zuen, Eustaten datuetan oinarrituta, eta, haren arabera, honako eskualde hauek zituzten aipatu indizeak: 

· Bidasoa Behea

· Donostialdea

· Tolosaldea
· Deba Behea  

· Deba Garaia  
3. Azterketa metodoa

Oso metodo ezagun bat erabili da Gipuzkoako piramidearen oinarriaren gaitasunak eta beharrak detektatzeko, elur bolarena. Honetan datza metodoa: behar adina elkarrizketa egiten dira, azterketaren xedea aurkitu arte. Ahalik eta azterketarik pluralena egin nahi izan zen, bai elkarrizketatutako pertsonen mailan, bai eskualdeen mailan. Ikertzaileek hitzartu zuten, beraz, gutxienez 5 elkarrizketa sakon egingo zituztela hiru taldeetako bakoitzeko kideen artean eta aukeratutako eskualde geografiko bakoitzean. Hala, 60 elkarrizketako oinarri bat edukiko zen gutxienez.     

2010eko uztailean, abuztuan, irailean eta urrian, 60 elkarrizketa sakon osatu dira guztira.

Proiektuaren hasieran piramidearen oinarriaz ezarritako definizioaren arabera egin dira elkarrizketak, eta, aurreko puntuan azaldu den bezala, immigranteen, emakume gurasobakarren eta iraupen luzeko langabeen taldeetan zentratu da azterketa. 

Elkarrizketa egiteko, berriz, gidoi bat erabili da (ikus eranskina), elkarrizketa erdi ireki gisa. Gidoiak honako alderdi hauek ukitzen zituen:

· Datu pertsonalak

· Zaletasunak

· Erlijioa

· Gastronomia

· Lana, lan esperientzia

· Zerbitzuak

· Motibazioak

Talde horiekin harremanetan jartzeko orduan, laneko aliantzak eratu dira Tolosako, Villabonako eta Eibarko oinarrizko gizarte zerbitzuekin, eta, gainera, Emaus Gizarte Fundazioko gizarte esku-hartzeko sailaren laguntza eduki dugu. Haien bidez, eta haiek aurrez baimena emanda, elkarrizketak hitzartu ahal izan ditugu beren erabiltzaileekin, beren instalazioetan.    

Elkarrizketatu dugun laginari begiratuz gero, honako estatistika hauekin egiten dugu topo:

· 19 emakume gurasobakar
· Iraupen luzeko 21 langabe
· Atzerriko hainbat herritako 20 immigrante 

· Marokoko 6 pertsona

· Errumaniako 3 pertsona

· Argentinako 3 pertsona

· Ekuadorko 2 pertsona

· Mexikoko pertsona bat

· Ekuatore Gineako pertsona bat

· Togoko pertsona bat 

· Filipinetako pertsona bat

· Txileko pertsona bat

· Peruko pertsona bat

Eskualde geografikoetan zentratzen bagara:

· Bidasoa Behea: 15 pertsona guztira, 5 gurasobakar, iraupen luzeko 5 langabe, 5 immigrante.

· Donostialdea: 15 pertsona guztira, 5 gurasobakar, iraupen luzeko 5 langabe, 5 immigrante.

· Tolosaldea: 14 pertsona guztira, 4 gurasobakar, iraupen luzeko 5 langabe, 5 immigrante. 

· Deba Garaia eta Behea: 16 pertsona guztira, 5 gurasobakar, iraupen luzeko 6 langabe, 5 immigrante.

Iruditzen zaigu eskema hau egitea interesgarria izan daitekeela hurrena egin beharreko azterketetarako, eta aise kopia daiteke beste eskualde geografiko batzuetan. 

4. Azterketaren ondorioak

Aztertutako taldea ezaugarri ugariko taldea da, eta problematika ugarikoa. Horregatik, beharrak ere ugariak eta era askotakoak dira talde bakoitzaren barruan, nahiz eta badiren talde guztiek partekatzen dituzten behar komunak ere. Arrazoi horregatik, edozein irtenbidek ere hor diren problematika guztiak eduki behar ditu kontuan, arrakasta izango badu.  

4.1. Behar komunak

Eskualde geografikoa edo aukeratutako taldea gorabehera, behar komunak aurkitu dira bada; honako hauek, besteak beste: 

· Enplegu aukera gehiagoren beharra, kontratudun lan eskaintza gehiago.

· Laguntza psikoafektiboaren beharra, eta, are, laguntza baliabide espezifikoago batzuetara bidaltzea. Lagunduago sentitzeko beharra nabari dute; ez bakarrik enplegu programetan daudenean edo gizarte zerbitzuak erabiltzen ari direnean, baizik eta modu iraunkorragoan, konfiantza eta motibazioa handitzeko, eta, azken finean, gizarte eta lan bazterketa jasaten duten edo jasateko zorian diren pertsona guztien sakoneko problematikak eramangarriago bihurtzeko. Elkarrizketetan, ikusi da pertsona horiek bakardade handia dutela, eta hitz egiteko beharra, eta beren arazoak kontatu nahia, batez ere luzaroan egoten direlako bakarrik, eta eguneroko bizitzan zailtasun handiak dituztelako.      

· Alokairuko eta kontratupeko etxebizitza merkeagoen beharra, eta etxejabe askok eskatzen dizkieten bermea eta fidantza eskuratzeko laguntza. Esanguratsua da zein garestia zaien alokairuko etxe bat lortzea.  

· Familia eta gizarte laguntzaren beharra. Familiek eta/edo adiskideek laguntzen diete pertsonei. 

· Gizarte Segurantzak estaltzen ez dituen osasun zerbitzuen (ortodontista, osteopatia…) beharra. 

Gauza bat nabarmendu behar da. Elkarrizketatutako pertsona guztiak aritu dira, inoiz edo beste, ezkutuko ekonomian. Nahitaezkoa zitzaien, dirua irabazteko.

Ezkutuko ekonomia indartsu azaldu ohi da, enplegu eskaintzak urritzen direnean edo lan ezegonkortasun garaietan, eta enplegu mota hori oso kaltegarria zaie pertsona horiei, ez baitute inongo estaldurarik istripu arriskuetarako, ez baitute eskubiderik inolako prestaziorik jasotzeko lana bukatzen zaienean, eta horrek are arrisku handiagoan ipintzen ditu lan baten eta hurrengoaren artean.    

Gauza bat nabarmendu behar da oraingoan ere. Nahiz eta zaila den kuantifikatzea, azterketa batzuek
 BPG autonomikoaren % 20 ingurukoa jotzen dute ezkutuko ekonomia Euskadin, hau da, 13.000 milioi euro. Euskadin presio fiskala % 30 ingurukoa denez, baldin eta diru horrek guztiak zergak pagatuko balitu, hiru ogasunek 3.700 milioi euro gehiago eskuratuko lukete urtero. 

4.2. Emakume gurasobakarren taldearen beharrak

Behar-beharrezkoa da umezain zerbitzu edo sare bat, zeren emakume gurasobakarrek beren haurrak zaintzeko dituzten behar puntualak estal baititzake. Adibidez, emakume horiek formakuntza ikastaro bat egiten dutenean pertsona bat behar dute, beren haurra eskolara eraman dezan.     

Talde horrek haurtzaindegi edo jolaseko nahiz heziketako zentro merkeagoak behar ditu bereziki. Horiek, gainera, ordutegi zabalagoa eta malguagoa eduki behar dute. Pertsona batzuek arratsaldeko edo gaueko ordutegietan, edo asteburuetan lan egiten dute edo egin dute; ostalaritzan edo merkataritzan, esate baterako. Bada, beren haurrak zaintzeko, sare informalak erabiltzen dituzte hein handi batean (familia, auzoak, adiskideak...); bestela, ez lukete lanik egiteko aukerarik.           

Talde horrek lan eskaintzak eskatzen ditu, Halere, pertsona horiek ez dute beti kontratupean eta gizarte segurantzan alta emanda lan egiten; ezkutuko ekonomian aritzen dira asko. Etxeko zerbitzuaren sektorean gertatzen da, bereziki. Pertsona askok osatzen dituzte gizarte laguntzak ezkutuko ekonomiako ekarpen txiki batekin. Etxeko zerbitzuan aritzen diren pertsona gurasobakarrek beren haurren ordutegietara egokitzen dituzte beren lan ordutegiak, familia bizitza eta lan bizitza uztartzeko, eta ez alderantziz.  Horrexegatik ez dituzte bilatzen sektore arautuagoak, hala nola merkataritza edo industria. Badute beste arrazoi bat ere horrela jokatzeko, eta aipatu dugu lehen: haurtzaindegien ordutegi mugatua. Haurtzaindegien ordutegiak, izan ere, ez datoz bat pertsona horien lan ordutegiekin.           

Alokairuko eta kontratupeko etxebizitza merkeagoen beharra, eta etxejabe askok eskatzen dizkieten bermea eta fidantza eskuratzeko laguntzak. Emakume gurasobakarrek alokairua pagatzeko laguntzak behar dituzte gizarte laguntzetatik, baita lana eta kontratua badituzte ere. Bakarka, izan ere, ezin diote aurre egin etxe baten alokairuari.

Elkarrizketatutako pertsona batek adierazi zuen ile-apaindegi batean arituta ere ez zuela behar adina irabazten hileko gastuei aurre egiteko, eta gizarte laguntza behar zuela; alokairuaren kostu handiagatik, neurri batean.

Talde horrek duen beste behar arruntetako bat: aholkularitza juridiko hurbil eta eskuragarri bat. Izan ere, elkarrizketatutako pertsonetako asko dibortzio eta banatze prozesuetan izan dira edo dira, eta, kasu askotan, ez dituzte jasotzen haurrei dagozkien janari pentsioak ere. Zerbitzu juridiko pribatuak oso garestiak dira, eta, beraz, auzi horiek ez dira beharrezko bermeekin egiten edo ez dira batere egiten.    

Laguntza psikoafektiboa ere oso beharrezkoa zaie emakume horiei. Batzuek laguntza psikologikoa eskatzen diete gizarte zerbitzuei edo Osakidetzari, baina askori iruditzen zaie psikologoekiko hitzorduak edo kontsultak ez direla aski, oso tarte handia uzten baita batetik bestera. 

Emakume horietako batek laguntza psikologikoa jasotzen du Osakidetzatik, baina, gainera, medikuntza pribatura jotzen du, astean 30 euro pagatuta; izan ere, gizarte zerbitzuek hilean behin bakarrik ematen diote hitzordua.

Familiak, adiskideek eta sare informalek emandako laguntza funtsezkoa da, estali gabeko beharren parte handi bat betetzen baitu honako zerbitzu hauetan: umezaintza, laguntza emozionala, laguntza ekonomikoa…

Beren haurren garapen fisiko eta psikiko ona lehen mailako helburua zaie emakumeei, eta, horregatik, alderdi hori hobetzeko produktuak kontsumitzen dituzte: akademiak, kirol arropa, eskolaz kanpoko jarduerak, dentista, okulista… Nekeza da produktu horiek ordaintzea.  

Elkarrizketatutako batek esan zigun 120 euro ordaintzen zuela hilero, amaren laguntzaz, beraren semea eskola partikularretara joan zedin.

Beren kargura haurrak dituzten emakume gurasobakarrek asti gutxi dute aisiarako. Halere, jarduera batzuk behar dituzte eguneroko ohituretatik irteteko. Jarduera horiek beren lagunartea handitzen uzten diete, gainera. Arrazoi horregatik, elkarrizketatuetako askok begi onez ikusiko lukete elkarteek edo beste erakunde batzuek horrelako jarduerak sustatzea.  

4.3. Iraupen luzeko langabeen taldearen beharrak

Iraupen luzeko langabeen taldearentzat, enplegu eskaintzen urritasuna da arazorik handiena. Lan eskaintza gehiago eskatzen dizkiete erakunde publikoei eta pribatuei. Elkarrizketatuetako asko ezkutuko ekonomian aritu beharrean aurkitzen dira. 

Bi hauek uztartzen dituzte: hileroko soldata bat, zeina gizarte zerbitzuen laguntza izaten baita gehienetan, eta diru estra bat, egunero edo noizbehinka lan eginda, beti kontraturik gabe. Lanok bi eratan egiten dituzte, edo enpresen bidez (ostalaritzan, esaterako), edo legeztatu gabeko autoenpleguaren bitartez.  

Elkarrizketatutako pertsona batzuek adierazi digute ez direla batere ados “bizimodu” horrekin, baina egin beharra izaten dute, dirua irabazi beharra dutelako edo hilaren azkenera heltzeko.

Etxebizitza eskuragarriago eta hobe bat da beste beharretako bat. Elkarrizketatutako pertsonetako batzuek abusuzko alokairuak pagatu behar izaten dituzte, edo egoera negargarrian bizi behar dute; eskaintza hoberik ez dutelako, bakarrik, edo beste etxebizitza batera (aurkitzen badute, jakina) aldatzeko bermerik edo fidantzarik ez daukatelako 

Elkarrizketatutako pertsonetako batzuek etxebizitza partekatu behar dute, ezin baitute etxebizitza osoaren alokairua ordaindu, eta oso era negargarrian partekatzen dute bizilekua bi familia osok.

Iraupen luzeko langabezia egoerak problematika berak ekar ditzake, eta horrek zaildu egiten du pertsona horiek lan merkatura itzul daitezen. Agian saihets liteke egoera hori, baldin eta pertsona horiek laguntza psikoafektiboko zerbitzu iraunkor bat edo antzeko zerbait balute eskura.  

Familiak, adiskideek eta sare informalek emandako laguntza funtsezkoa da, estali gabeko beharren parte handi bat betetzen baitu honako zerbitzu edo produktu hauetan: elikadura, laguntza emozionala, mailegu ekonomikoak…

Beste behar bat ere nabarmentzen da iraupen luzeko langabeei egindako elkarrizketetan: itxura fisikoa eta osasuna hobetzearena. Gizarte Segurantzak ez du beti estaltzen alderdi hori, batez ere hortzeriari dagokionez. Pertsona horietako batzuek ahoa konpondu behar dute, baina ez dute behar beste dirurik horretarako, eta gizarte zerbitzuetara jotzen dute hori finantzatzeko.   

Talde horretan, haurrak dituzten pertsonek gauza bat lehenesten dute, beste taldeetan bezala: beren haurren ongizatea hobetzen lagunduko duten beharrak asetzea, honako alor hauetan: osasuna, heziketa, kirola, etab., eta horretantxe inbertitzen dute beren diru sarreraren zati bat, zaila bada ere.  

4.4. Immigranteen taldearen beharrak

Krisiak oso kaltetutako talde bat da hori. Nahiz eta egia izan enplegu ugariko garaietan beren bizi baldintzak nabarmenki hobetu zituztela, orain zaila zaie hura (enplegua, alegia) eskuratzea. Izan ere, oso sektore zehatzetan (eraikuntza, ostalaritza, etab.) aritu dira lanean, eta horiexek dira krisirik sakonena jasan dutenak.  

Taldeak lan eskaintza gehiago eskatzen ditu, eta kontratuarekin. Hori dela eta, kezka handia dute, zeren beren bizileku baimena berritzeko lan kontratu bat behar baitute. 

Elkarrizketatuetako batek kontatu zigun gizarte zerbitzuen eta Lanbideren babesa behar duela; haien ziurtagiri batzuk behar ditu, non jakinarazten zaion gobernuaren ordezkariordetzari bera lan bilaketa aktiboan ari dela. Era horretan, lan baimena berritzeko berme gehiago ditu.  

Talde horretan sumatu den beste behar bat laguntza psikoafektiboarena da, duten bakardade sentimenduagatik eta inguruko pertsona batzuengandik jasotzen duten bazterketagatik. Jolas eta lagunarte jarduerak ere behar dituzte. Horrek, izan ere, lagunarte bat sortzen eta handitzen utziko die, gizartean hobeto integratzeko.   

Beste talde batzuek bezalaxe, immigranteek ere alokairuko etxebizitza merkeagoen behar larria dute, eta fidantza eta bermea eskuratzeko ere, bankuen laguntza behar dute.

Etxebizitza eskuratu ezina ez da soilik immigranteen arazo bat, baizik eta gizarte osoarena. Halere, immigranteek oraindik zailtasun gehiago izaten dituzte aurrean, kasu askotan; adibidez, diskriminazio egoerengatik, etxejabe askok aurreiritziak baitituzte etxea alokairuan emateko orduan.      

Bai etxejabeek, bai higiezinen agentziek, mesfidantza handia diote pertsona immigranteei alokatzeari; batik bat, orain, inoiz baino langabe gehiago dagoelako; gainera, immigranteek, kasu askotan, ezin dute frogatu (asko ezkutuko ekonomian ari dira lanean) diru sarrerak dauzkatela. Pertsona batek kontatu zigunez, agentzia batzuek esaten diote ez daukatela alokatzeko etxerik, hizketan entzuten diotenean.  
Zailtasun horri beste bat gehitzen zaio. Izan ere, immigranteek helbide baten beharra dute, tokiko erroldan izena emateko, eta, horrela, laguntzetako eta zerbitzuetako asko eskuratzeko.

Aholkularitza on baten beharra ere badute, mota askotako izapide administratiboak egiteko, zeren bizileku eta lan baimenak eskuratzeko baldintzak aldatuz baitoaz etengabe, eta, une honetan, Atzerritarraren Identifikazio Zenbakia (AIZ) berritzea da kezka nagusietako bat, kontatu digutenez. 

Legeztatu gabeko immigranteek arreta juridikoa behar dute, agirien inguruko guztiak zuzentzeko eta atzerritarren sailak ezartzen dizkien baldintzak betetzeko, eta, lan baimena berritzeko baldintza horiek gero eta zailagoak dira betetzeko.

Talde horretan detektatu den beste behar bat: enpresa txikien sorreran edo negozioen asmoetan duten aholkularitza eta laguntze falta, eta, bestalde, finantzaketa edo hasierako kapitala eskuratzeko duten zailtasuna. Pertsona askori gertatu zaie; alegia, beren sorterriko janarien negozio bat abiatu nahi izan dute, eta ez dira egiteko gai izan, aipatu dugun kausagatik. 

Bestalde, emakume immigranteak rol bikoitza jasan behar izaten du maiz; alde batetik, etxeko eginbeharren zama berari dagokiolako, eta, bestetik, etxera dirua ekartzen duen bakarra delako. Esate baterako, emakume ugari ari dira garbiketaren sektorean (kontratuarekin edo gabe), eta senarra lanik gabe dute.      

Gainera, baldin eta haurrak badituzte beren kargura, berek ere kontziliazio zerbitzuak behar dituzte berentzat paradoxikoki, eta familiarengana, adiskideengana eta beste batzuengana jotzen dute behar hori estaltzeko. 

Elkarrizketetan, pertsona horien beste behar bat detektatu dugu: sorterrira joan eta familia ikusi nahia. Batzuek urteak daramatzate beren familia ikusi gabe, ez baitira joan-etorria ordaintzeko gai.  

Alde handiak, bizilekuaren arabera 

Talde batzuen eta besteen bizilekua aztertzen badugu, alde kuantitatiboak aurkitzen ditugu alderdi askotan: garraioan, formakuntzan, etxebizitza eskuratzeko gaitasunean…

Herrietan edo bizileku txikiagotan bizi diren pertsonek estaldura txikiagoa dute garraio publikoaren aldetik, eta, halere, garraio horren beharra dute beren jarduera askotarako; inoiz, lan batzuei uko ere egiten diete, egunero lantokira behar den orduan joaterik ez daukatelako. Horregatik, batzuek beren autoa atxikitzen dute kosta ahala kosta, hori egitea garestia den arren. 

Pertsona batek kontatu zigun 500 euro pagatzen duela autoaren asegurua, eta nahiago duela autoa atxiki, hark aukera gehiago ematen baitio lana aurkitzeko, eta, baita ere, independentzia handiagoa, medikuarengana joateko, erosketak egiteko, etab. 

Formakuntzari doakionez, herri txikiek formakuntza eskaintza txikiagoa dute erakunde publikoen aldetik, eta, horregatik, pertsona horiek beste herri handiago batzuetara joan behar izaten dute. Nabarmentzekoa da zein formakuntza maila apala duten elkarrizketatutako pertsonetako askok. Horrek izugarri mugatzen ditu lan kualifikatuagoak eta hobeto sariztatuak aurkitzeko orduan.     

Etxebizitza bat eskuratzeko aukerak ugariagoak dira herri txikietan, eskaria txikiagoa baita; aldi berean, ordea, lan aukera gutxiago izaten da horietan.

Lan eskaintzarik ez denez herri txikietan, pertsonek lan aukera gehiago diren tokien inguruan bilatzen dute etxebizitza; normalean, herri handietako edo hirietako erdigunean, edo hirien kanpoko auzoetan. Horrexegatik da zailagoa hirietan etxebizitza aurkitzea, eskatzaileak ugariago direlako.  

Aztertutako taldeetan detektatutako beharren taula laburtua

	Aztertutako taldea
	Beharrak

	Emakume gurasobakarrak
	· Lana ordutegi malguetan

· Umezain eta haur zerbitzua

· Etxebizitza

· Laguntza psikoafektiboa

· Jolas eta lagunarte jarduerak

· Gizarte eta familia laguntza

	Iraupen luzeko langabeak
	· Kontratudun eta kontraturik gabeko lana

· Etxebizitza

· Laguntza psikoafektiboa

· Estali gabeko osasun zerbitzuak

· Familia eta gizarte laguntza

	Immigranteak
	· Kontratudun lana

· Etxebizitza

· Laguntza psikoafektiboa

· Aholkularitza izapideetan

· Laguntza ekintzailetzan

· Gizarte eta familia laguntza

· Integrazio jarduerak


5. Detektatutako aukerak

Egindako elkarrizketen emaitzen azterketatik abiatuta, eta bigarren mailako iturri batzuen agiriak berrikusita, talde aztertzaileak ideiak sortzeko eta aukeratzeko dinamika bat abiatu zuen. Horren fruitutzat, produktu, zerbitzu eta negozio inklusibo batzuk sortzeko aukerak sortu ziren, eta jarraian definitzen, azaltzen eta balioztatzen ditugu. Balioztapen horiek egiteko, irizpide batzuk ezarri dira honako faktore hauen arabera:    

· Beharra 
· Eskaria
· Trebetasunak 

· Enplegu sormena
· Gizarte eragina
· Egingarritasuna
· Berritasuna 

Irizpide horiei jarraituta, proposatutako produktu, zerbitzu edo negozio guztiak balioztatu dira, hurrena azaltzen dugun bezala:

· Balioztapenak : Handia = 7 puntu , Ertaina = 3 puntu, Txikia = 1 puntu              

· Enplegu mota 
·  A) Ekintzailetza; enpresa berri bat sortzea.

·  B ) Enpresa lehiakortasuna: balioa eranstea gipuzkoar enpresen balio kateei. 

·  C ) Administrazio Publikoek sendotu edo sortu beharreko zerbitzuak.

Azterketari esker, aztertutako biztanleriaren behar batzuk detektatu ditugu, eta, era berean, haien gaitasun profesionalak, eta haien grinak eta ideia ekintzaileak, zeinak jarraian ageri diren emaitzen zati baitira. 

 Emaitzen eta ondorioen fasea honako etapa hauetan sailaktu da

	Aukeren eta emaitzen azterketa etapak

	· Eskuratutako informazioaren balioztapena

	· Beharren eta aukeren azterketa fasea

	· Ideien lehenespen eta bazterpen fasea

	· Negozio inklusiboetarako aukerak

	· Ideiak negozio sektoreetan eta alorretan multzokatzea 

	· Negozioaren, proiektuaren edo ideiaren deskribapen laburra

	· Aukeratutako ideien balioztapena 

	· Ideiak lehentasun handiko, ertaineko edo txikiko multzotan sailkatzea

	· Hiru aukera hobestea

	· Hobetsitako hiru aukeren AMIA analisia

	· Aukeratzat aztertutako sektoreetako jardunbide egokiak


Hurrena, azterketa honetatik atera diren negozio inklusiboetako sektoreen eta jarduera alorren zerrenda eskaintzen dugu:

	Negozio inklusiboetako sektoreak eta jarduera alorrak

	· Kontziliazio zerbitzuak

	· Ingurumen zerbitzuak eta jarduerak

	· Laguntza psikoafektiboko zerbitzuak

	· Etxebizitza zerbitzuak

	· Aisia eta astialdia

	· Elikagai sektorea

	· Bilketa, berrerabilera eta birziklapena

	· Garraioa

	· Aholkularitza

	· IKT

	· Turismoa

	· Finantza zerbitzuak

	· Makineria


Aukeratutako negozioen eta aukeren taula

	Jarduera sektorea
	Negozio inklusiboaren izena

	Kontziliazio zerbitzuak 
	Etxeen, atarien eta barneen garbiketa

	Kontziliazio zerbitzuak 
	Lisaketa zerbitzua

	Kontziliazio zerbitzuak 
	Ehun konponketak eta sormenezko brodatuak 

	Kontziliazio zerbitzuak 
	Etxeen moldaketa eta mantentze zerbitzua

	Kontziliazio zerbitzuak 
	Umezain zerbitzuak

	Kontziliazio zerbitzuak 
	Heziketa espazio berriak haurrentzat

	Kontziliazio zerbitzuak 
	Hirugarren adinarentzako zerbitzuak

	Ingurumen zerbitzuak 
	Turismoan espezializatutako baso zerbitzuak

	Ingurumen zerbitzuak 
	Garbiketan eta lorezaintzan espezializatutako baso zerbitzuak

	Laguntza psikoafektiboa 
	Laguntza psikoafektiboko telefonoa

	Laguntza psikoafektiboa 
	Sare sozialak handitzeko zerbitzua

	Etxebizitza zerbitzuak 
	Bitartekotza, eta berme nahiz orientazio zerbitzu bereziak etxebizitza alorrean

	Etxebizitza zerbitzuak 
	Etxebizitza bereziak zerbitzu komunekin eta apartamentuekin

	Aisia eta astialdia 
	Zinema nazioarteko eta kulturaniztuna

	Aisia eta astialdia 
	Kirol jarduerak

	Aisia eta astialdia 
	Askotariko jolas jarduerak

	Elikagai sektorea 
	Elikagai frankizien marka bat eta sare bat sortzea biztanleria immigrantearentzat 

	Elikagai sektorea  
	Hainbat herritako elikagaien erosketarako eta banaketarako zentral bat 

	Elikagai sektorea  
	Zukutegiak: zuku saltokiak, beste herri batzuetako zaporeekin eta nahasketekin

	Elikagai sektorea  
	“Munduko janak” jatetxe kulturaniztuna

	Berrerabilera eta birziklapena 
	Altzarien eta etxeko materialen berrerabilera eta birziklapena

	Berrerabilera eta birziklapena  
	Gailu elektronikoen eta telefono mugikorren berrerabilera eta birziklapena 

	Garraioa
	Gidatzeko baimenik ez duten eta garraio publikorik iristen ez zaien pertsonentzako garraioa

	Aholkularitza
	Ekintzailetzako eta formakuntzako aholkularitza

	Turismoa
	Biztanleria immigrantearentzako bidaia espezializatuak

	IKT
	Software librea

	Finantzarioa
	Mikrokredituetako finantza zerbitzu bereziak 

	Makineria
	Vending-eko makinak, biztanleria immigrantearen janari eta ahamen kulturaniztunekin 


Negozio inklusiboaren taula deskribatzailea

	Negozio inklusiboaren izena
	Deskribapena

	Etxeen, atarien eta barneen garbiketa
	Elkarrizketatutako pertsona asko garbiketa sektorean aritu dira edo ari dira. Kasurik gehienetan, ezkutuko ekonomian egiten dute lan hori. Egoera aldatzea litzateke kontua, pertsona horiek antola daitezen, edo zerbitzuak ematen dituen enpresa bateko kide bihurtzen direla. Honako hauek dira alorrak: etxeen garbiketa; atarien garbiketa; eraikinen, elkarteen eta kiroldegien garbiketa, etab. Pertsona horiek daukaten esperientzia aprobetxatu behar da, eta, aldi berean, ezkutuko ekonomiatik irteten lagundu behar zaie, balio katean era arautuan sar daitezen, dagokiena kotiza dezaten, eta gizarte eta lan egoera hobeak eduki ditzaten.    

	Lisaketa zerbitzua
	Bi multzo hauei emango litzaieke zerbitzua: hotelei, aterpeei, ospitaleei eta antzekoei, batetik, eta ikuztegietan eta tindategietan zerbitzu integratu gisa, bestetik.

	Ehun konponketak eta sormenezko brodatuak
	Parte-hartzaileek formakuntza ikastaro ugaritan eta laneratzeko tailerretan hartutako know how-aren fruitu da zerbitzu hau. Gainera, gizarteko klase ertain-altuak horrelako zerbitzuak ari dira eskatzen gero eta gehiago. Egun, arropa gutxiago erosten da, eta gehiago konpontzen, eta bigarren eskuko merkatuek potentzia handia dute. Pertsona batzuek gozatu egiten eskuz lan eginez; zaletasun bat iruditzen zaie, lan bat baino gehiago. Elkarrizketatutako emakume batzuek trebetasun, gaitasun eta dohain handiak dituzten alor horretan. Grina horiek eta sormen hori aprobetxatu behar dira.      

	Etxeen moldaketa eta mantentze zerbitzua
	Elkarrizketatutako pertsona batzuek esperientzia dute honako hauetan: pinturan, iturgintzan, elektrizitatean, eraikuntzan, altzarien zaharberritzean, etxeko konponketetan, eta, beraz, konponketa eta moldaketa enpresa bat sor liteke, eta beste zerbitzu hauek ere eskain litzateke: garbiketa, konponketa eta garbiketa zerbitzu bateratua, etab., guztia erakunde beraren barruan.


Negozio inklusiboaren taula deskribatzailea

	Negozio inklusiboaren izena 
	Deskribapena 

	Umezain zerbitzuak
	Bistako behar sozial bat betetzen du emakumeentzat eta familientzat. Izan ere, umezain zerbitzuen eskaintza urria dago egun. Era berean, haurrekin eta haurtzaindegiekin lotutako beste zerbitzu mota batzuk ere ezar litezke: 24 orduko haurtzaindegiak, astebururako haurtzaindegiak, eta ordukakoak edo prezio merkeagokoak.   

	Heziketa espazio berriak haurrentzat
	Beste negozio alor batzuk sortzea. Negozio hibridoen esperientziak aztertzea, hala nola Lego Education Center direlakoak (kultura  eta heziketa zentroak, haurtzaindegiak, etab.). Ikusi ea elkartzerik baden edo sormenezko lankidetzarik eduki daitekeen jadanik hor diren negozio batzuekin, bereziki haurrekin, jostailuekin, haur arroparekin, aisiarekin, etab. lotutakoekin.    

	Hirugarren adinarentzako zerbitzuak
	Elkarrizketatutako pertsona batzuek trebetasun berezi bat dute pertsona zaharrak zaintzeko. Hirugarren adinarekin lotutako zerbitzu guztiak goraka datorren sektoreetako bat dira, eta etorkizun handia dute. Zaharrak artatzen eta zaintzen espezializatu, edo haiei zerbitzuak eta jarduera mota ugari eskaintzen. 

	Turismoan espezializatutako baso zerbitzuak
	Landa turismoa gero eta aktiboagoa da. Landa munduarekin eta mendiarekin lotutako enpresa bat sortzeko jendeak daukan gaitasuna erabili. Horrek, gainera, tokiko jendeen jakintza aprobetxatzen utziko du.

	Garbiketan eta lorezaintzan espezializatutako baso zerbitzuak
	Laneratze programetan hartutako gaitasunei esker, pertsona asko dira alor horretan aritzeko gai. Gainera, udalek horrelako lana egin behar izaten dute urtean zenbait aldiz, eta langileak kontratatzen dituzte aldi baterako.   


Negozio inklusiboaren taula deskribatzailea

	Negozio inklusiboaren izena 
	Deskribapena 

	Laguntza psikoafektiboko telefonoa
	Pertsona batzuei iruditzen zaie laguntza etengabe bat behar dela hor. Tailer eta gizarteratze programa batzuk bat-batean bukatzen eta eteten dira. Pertsonak, ordea, laguntzaren eta motibazioaren beharra du oraindik. Jadanik baden izaera publikoko sareren batekin bat egin 

	Sare sozialak handitzeko zerbitzua
	Adiskide sarea handitzen uzten duen zerbitzu bat sortu. Behar-beharrezkoa zaie erabiltzaileei, depresioan ez erortzeko eta aktibo irauteko. Zerbitzu berriak lasai deitzen, eta bere arazoak kontatzen nahiz orientazioa eskatzen utzi behar dio edonori, edo norbaitekin hitz egiten eta beste pertsona batzuekin elkartzeko era izaten. Jarduera bat sortu edo, bestela, jarduerak, txangoak, etab. kudeatzen dituen agentzia batekin bat egin. Hazten ari da merkatu hori; adibidez: “singleak”.        

	Bitartekotza, eta berme nahiz orientazio zerbitzu bereziak etxebizitza alorrean
	Bitartekotza egin etxebizitza bat alokatzeko prozesuan; bermea eta fidantza kudeatu, bereziki immigranteentzat; beste alokairu eta/edo etxebizitza sozial forma batzuk bultzatu, Europako beste herri batzuetan bezala. Pertsona askok diote buruhauste handiak dituztela etxebizitza bat alokatzeko. Arazoa latza da, alokairu handiak eskatzen baitira. 

	Etxebizitza bereziak zerbitzu komunekin eta apartamentuekin
	Dirua berriz ibil dadila, etxebizitzan erabiltzeko; etxebizitzak kudeatu, dirua galtzea saihestu hirugarrenekiko alokairu abusuzkoetan. Ideia berriak asmatu eraikin berrietarako; apartamentuak egin, eremu eta zerbitzu komunekin, fenomeno hori goraka joango baita hurrengo urteetan nazio mailan: badira esperientziak beste toki batzuetan, eta arrakastatsuak gainera.   


Negozio inklusiboaren taula deskribatzailea

	Negozio inklusiboaren izena 
	Deskribapena 

	Zinema nazioarteko eta kulturaniztuna
	Aire zabalean zinemak sortzeko ideia; adibidez, Parking Eroski. Interesgarria da, zeren ez baita horrelako negozio motarik inguruan. Atzerriko zinema ikusteko beharra dago; bakoitzak bere sorterrikoa. Euskadin, ez da horretan ari den aretorik. Autozinema forman izan liteke, edo beste formatu batzuetan, eta sorterri bakoitzeko jarduera kulturalekin batera joan liteke. 

	Kirol jarduerak
	Immigranteen mailan, badira jadanik nazio mailako eta nazioarteko zenbait esperientzia, txapelketak eta antzekoak egiteko; nazionalitateen arteko kirol eta jolas jarduerak, adibidez. Herri eta kultura askoren arteko jarduera paralelo batzuk ezar daitezke, horri dagokionez.  

	Elikagai frankizien marka bat eta sare bat sortzea biztanleria immigrantearentzat 
	Egun, ez da banakako negozioak batzen dituen frankizia sarerik, eta ez da elikagaien mailako marka identifikagarri ospetsurik ere  alor horretan. Erreferentziako marka bat behar da ostalaritza mailan eta elikagaien kontsumo mailan. Ezein katek ez du oraindik sortu bere marka propioko negozio lerrorik. Alcampo eta Carrefour bezalako supermerkatuetan, azaldu dira jadanik biztanleria immigrantearentzako produktu espezializatu batzuk.      

	Askotariko jolas jarduerak
	Era guztietako jarduerak sartuko lirateke hor: beste hiri batzuetarako txangoak, museoetara joatea, beste jarduera soziokultural batzuk… Interes taldeen arabera antolatuak guztiak, kostuak apalagoak izateko. Asteburuetan egiteko, batik bat. 

	Hainbat herritako elikagaien erosketarako eta banaketarako zentral bat sortzea
	Immigranteen sorterrietatik inportatutako produktuak erosteko zentral bat. Hainbat herritako elikagaien erosketa, kudeaketa eta banaketa.

	Zukutegiak: zuku saltokiak, beste herri batzuetako zaporeekin eta nahasketekin
	Zukuetan eta fruitu nahasketetan espezializatutako saltoki bat edo saltoki sare bat sortzea, ia ez baita horrelako negoziorik estatu osoan. 

	“Munduko janak” jatetxe kulturaniztuna
	Ez da jatexe kulturaniztun askorik. Horrelako batek beren jana jateko aukera emango lieke immigranteei, eta hemengo jendeei, aldiz, beste lurralde batzuetako janak dastatzeko aukera. Jatetxeak sor litezke. Herri desberdinetako immigrante desberdinak batuko lituzkeen jatetxe bat litzateke. Bertan, aste bat edo hil bat eskain dakioke gai bati.    


Negozio inklusiboaren taula deskribatzailea

	Negozio inklusiboaren izena 
	Deskribapena 

	Altzarien eta etxeko materialen berrerabilera eta birziklapena
	Interesgarria litzateke antigoaleko gauzen aditu bat edukitzea. Altzaririk garestienak identifikatuko lituzke, eta, gero, salgai ipiniko lirateke Emausena ez den beste zirkuitu batean.

	Gailu elektronikoen eta telefono mugikorren berrerabilera eta birziklapena
	Gailu elektronikoen eta telefono mugikorren berrerabilpen eta birziklapen zerbitzu bat. Hazteko potentzial handiko sektore bat da, eta oraindik esploratu gabe dago. Hasi dira ikusten enpresa aitzindari batzuen mugimendu batzuk. Orange da horietako bat. Jadanik Emmaüs Frantziarekin ari da elkarlanean negozio lerro berri horretan. 

	Gida baimenik ez duten eta garraio publikorik iristen ez zaien pertsonentzako garraioa
	Enpresa berezi bat sortu. Autoa partekatzen utziko luke, eta garraio publikoak iristen ez diren tokietarainoko garraioa kudeatzen. Baztertuta dauden pertsona askok ez dute gidatzeko baimenik, eta ezin dira heldu lan batzuetara, garraio publikoak ez baititu estaltzen zenbait zona. Garraioarekin eta mugikortasunarekin lotutako enpresa berri baterako aukerak aztertu. Hazkunde handiko sektorea. Adibide ugari, mundu mailan.

	Ekintzailetzako eta formakuntzako aholkularitza
	Negozio berriak hasi nahi dituzten piramidearen oinarriko pertsonentzako laguntze zerbitzu bat. Formakuntza ikastaro berriak, eta, beharbada, formakuntza alor batzuk sortzea, bereziki haurrentzat (eskola partikularrak haientzat). 

	Biztanleria immigrantearentzako bidaia espezializatuak
	Gipuzkoako turistek haien sorterrietan egiten dituzten turismo jardueretan inplikatzea immigranteak (adibidez, gidari edo bitartekari aritzea tokiko turismo agentzientzat). 


Negozio inklusiboaren taula deskribatzailea

	Negozio inklusiboaren izena 
	Deskribapena  

	Informatikako eta software libreko zerbitzuak
	Aukera handiak software librean ekonomia sozialeko erakundeentzat; oinarrizko aplikazioak. Minienpresa bat sor liteke, ordenagailuak birziklatzeko eta software libreko formakuntza emateko.

	Mikrokredituetako finantza zerbitzu bereziak
	Finantza erakundeek beste kreditu lerro batzuk sortzeko aukera. Badira zenbait adibide nazioartean: Grameen Bank, esate baterako. KOIren (ICO) bidez, esperimentu pilotu batzuk ezarri dira jadanik Nafarroako Kutxarekin eta Cajasol-ekin, eta horiek mikrokredituak ematen dituzte, bermerik aurkeztu beharrik izan gabe. Piramidearen oinarriko pertsonek jasotzen dituzte zerbitzu horiek. Pentsatzen da piramidearen oinarriko pertsonek berankortasun tasa apalagoak izan ohi dituztela klase ertainak baino. Potentzial handia etorkizunerako, herri garatuetan.       

	Vending-eko makinak, biztanleria immigrantearen janari eta ahamen kulturaniztunekin
	Vending-eko makina batzuk ezarri, beste herri batzuetako janari eta ahamen tipikoak eskaintzeko. Egun, ez da produktu horiek eskaintzen dituen makinarik. Ozeano urdin bat izan daiteke produktu horiekin esperimentatzeko lehen saioa egitea, bai biztanleria immigrantearentzat, bai hemengo jendeentzat, zeinek produktu eta zapore berriak dastatu nahi baitituzte.    


6. Sakondu beharreko aukeren hautaketa, AMIA analisia eta jardunbide egokien adibideak

6.1 Negozioen balioztapena eta lehenespena

Hurrena, aukeratutako negozio inklusiboen balioztapena islatzen dugu. Diziplina anitzeko irizpide bat edukitzeko, honako balio hauen arabera balioztatu dugu.

· Produktuaren, zerbitzuaren edo negozioaren beharra aztertutako biztanlerian.

· Merkatuan proposatutako produktuaren, zerbitzuaren edo negozioaren balizko eskaria.

· Definitutako zereginak egiteko azterketa honetako piramidearen oinarriko pertsonek dituzten trebetasunak.

· Enplegu sorkuntza.

· Proposatutako produktuaren, zerbitzuaren edo negozioaren gizarte eragina.

· Produktu, zerbitzu edo negozio horren gauzagarritasuna, beraren kostuak, bideragarritasuna eta gauzapena kontuan hartuta. 

· Proposatutako produktuaren, zerbitzuaren edo negozioaren berritasuna.

Irizpide horiei jarraiki, proposatutako produktu, zerbitzu edo negozio guztiak balioztatu dira, jarraian azaltzen den bezala:

· Balioztapenak : Handia = 7 puntu,  Ertaina = 3 puntu,  Txikia  =  1 puntu              

Sortuko litzatekeen enpleguaren arabera, hiru kategoriatan zentratu gara enplegu motari dagokionez:
·  A) Ekintzailetza; enpresa berri bat sortzea.

·   B) Enpresa lehiakortasuna: balioa eranstea gipuzkoar enpresen balio kateei. 

·  C ) Administrazio Publikoek sustatu edo sortu beharreko zerbitzuak.

Aukeratutako negozio inklusiboen balioztapen taulak

	Jarduera mota
	Beharra
	Eskaria
	Trebetasunak
	Enplegu sorkuntza
	Gizarte eragina
	Egingarritasuna
	Berritasuna
	Totala
	Enplegu mota

	Garbiketa
	1
	1
	7
	3
	1
	3
	1
	17
	B

	Lisaketa
	1
	1
	7
	1
	1
	3
	7
	21
	B

	Ehunak eta brodatuak
	1
	3
	7
	1
	1
	7
	1
	21
	B

	Etxebizitzen zaharberritzea
	3
	3
	7
	1
	1
	7
	1
	23
	A-B

	Umezain zerbitzua
	7
	7
	7
	7
	7
	3
	1
	39
	B

	Haurrentzako heziketa espazioak
	7
	7
	1
	3
	7
	3
	3
	31
	B

	Hirugarren adina
	3
	3
	3
	3
	7
	7
	3
	29
	B-C

	Baso zerbitz. Turismoa
	1
	3
	3
	1
	1
	3
	1
	13
	C

	Baso zerbitz. Garbiketa
	1
	3
	7
	3
	3
	1
	1
	19
	C

	Laguntza psikoafektiboa
	7
	7
	1
	1
	7
	7
	3
	33
	B-C

	Zinema
	3
	3
	1
	1
	3
	1
	3
	15
	A-C

	Jolasa eta lagunartea
	7
	7
	3
	1
	3
	7
	3
	31
	B-C

	Kirola
	7
	7
	3
	1
	3
	7
	1
	29
	A-B-C

	Elikagai frankiziak
	3
	7
	7
	7
	3
	3
	3
	33
	B

	Erosketa eta banaketa zentrala
	3
	7
	7
	7
	3
	3
	3
	33
	B

	Zukutegiak
	1
	1
	7
	1
	1
	3
	7
	21
	A-B

	Jatetxe kulturaniztuna
	3
	3
	7
	3
	3
	3
	7
	29
	A-B

	Ekintzaile aholkularitza
	3
	3
	1
	1
	3
	3
	3
	17
	C


Aukeratutako negozio inklusiboen balioztapen taulak

	Jarduera mota
	Beharra
	Eskaria
	Trebetasunak
	Enplegu sorkuntza
	Gizarte eragina
	Egingarritasuna
	Berritasuna
	Totala
	Enplegu mota

	Etxebizitza bitartekotza
	7
	7
	3
	1
	7
	3
	3
	31
	B-C

	Etxebizitza bereziak
	7
	7
	3
	3
	7
	3
	7
	37
	A-C

	Altzarien berrerabilera eta birziklapena
	3
	3
	3
	3
	3
	7
	3
	25
	B-C

	Gailu elektronikoen eta telefono mugikorren berrerabilera eta birziklapena
	7
	7
	1
	3
	3
	7
	7
	35
	A-B-C

	Software librea
	3
	3
	1
	1
	3
	3
	3
	17
	B

	Garraio bereziak
	7
	7
	3
	1
	7
	1
	3
	29
	B

	Immigranteengan espezializatutako bidaiak
	3
	3
	1
	1
	3
	3
	3
	17
	A-B

	Vending kulturanitzeko makinak 
	1
	3
	3
	1
	1
	3
	3
	15
	A-B

	Finantza zerbitzuak
	7
	7
	1
	1
	7
	3
	3
	29
	C


Balioztatutako emaitza guztien batukari bat egin da Emauseko teknikarien eta MIKen artean batera, eta azken emaitzetara iritsi gara. Horietan, honako lehentasun indizeekin kategorizatu dira negozioak:   

· Lehentasun Indize Txikia: 0tik 20 puntura

· Lehentasun Indize Ertaina: 21etik 30 puntura

· Lehentasun Indize Handia: 31tik 39 puntura

Aurreko balioztapenekin, honako emaitza hauetara heldu gara, eta emaitzok negozioaren izenburuaren, negozioa kokaturik dagoen sektorearen eta enplegu tipologiaren arabera daude multzokaturik:

Lehentasun handikotzat iritzitako negozioen taula 

	Negozioa
	Sektorea
	Azken balioztapena 
	Enplegu mota

	Umezain eta haurtzaindegi zerbitzua
	Kontziliazio zerbitzuak
	39 puntu
	B

	Etxebizitza bereziak
	Etxebizitza
	37 puntu
	C

	Gailu elektronikoen eta telefono mugikorren birziklapena
	Birziklapena eta berrerabilera
	35 puntu
	A B C

	Elikagai frankiziak
	Elikadura
	33 puntu
	B

	Nazioarteko produktuen erosketarako eta banaketarako zentrala
	Elikadura
	33 puntu
	B

	Laguntze psikoafektiboko telefonoa
	Psikoafektiboa
	33 puntu
	B C

	Jolas eta heziketa espazioak haurrentzat
	Kontziliazio zerbitzuak
	31 puntu
	B

	Jolas eta aisia jarduerak piramidearen oinarriarentzat
	Kontziliazio zerbitzuak
	31 puntu
	B C

	Bermeetako, fidantzetako eta etxebizitza alokatzeko bitartekotza
	Etxebizitza
	31 puntu
	B C


Lehentasun ertainekotzat iritzitako Negozioen Taula 

	Negozioa
	Sektorea
	Azken balioztapena 
	Enplegu mota

	Hirugarren adinarentzako zerbitzuak
	Kontziliazio zerbitzuak
	29 puntu
	B C

	Munduko Sukaldaritzak jatetxe kulturaniztuna
	Elikadura
	29 puntu
	A B

	Mikrokredituetako finantza zerbitzuak
	Finantzarioa
	29 puntu
	C

	Garraio berezia
	Garraioa
	29 puntu
	B

	Kirol jarduerak
	Aisia eta astialdia
	29 puntu
	A B C

	Altzarien zaharberritzea eta birziklapena
	Birziklapena eta zaharberritzea
	25 puntu
	B C

	Etxebizitzen moldaketa eta mantentze zerbitzuak
	Kontziliazio zerbitzuak
	23 puntu
	A B

	Zukutegiak
	Elikadura
	21 puntu
	A B

	Ehun eta brodatze zerbitzuak
	Kontziliazio zerbitzuak
	21 puntu
	B

	Lisaketa zerbitzuak
	Kontziliazio zerbitzuak
	21 puntu
	B


Lehentasun txikikotzat iritzitako Negozioen Taula 

	Negozioa
	Sektorea
	Azken balioztapena
	Enplegu mota

	Garbiketako eta lorezaintzako baso zerbitzuak 
	Ingurumena
	19 puntu
	C

	Garbiketa
	Kontziliazio zerbitzuak
	17 puntu
	B

	Biztanleria immigrantearentzako bidaiak
	Turismoa
	17 puntu
	A B

	Software librea
	IKT
	17 puntu
	B

	Aholkularitza zerbitzuak immigranteentzat, ekintzaileentzat eta formakuntzarako
	Aholkularitza
	17 puntu
	C

	Elikagai kulturaniztunentzako Vending-eko makinak
	Makineria
	15 puntu
	A B

	Zinema berezia
	Aisia eta astialdia
	15 puntu
	A C

	Turismoko baso zerbitzuak 
	Ingurumena
	17 puntu
	C


Emaitza horiekin, lehentasunezkotzat iritzitako 3 jarduera arlo aukeratu dira:

· Umezain zerbitzua (39 punturekin), ongi konbinatzen baita, bere osagarritasunagatik, haurrentzako jolas eta heziketa espazioekin (31 puntu).

· Gailu elektronikoen eta telefono mugikorren berrerabilera (35 puntu).

· Elikagai frankiziak eta marka bat sortzea immigranteek inportatutako elikagaientzat, ongi egokitzen baita elikagai kulturaniztunen erosketarako eta banaketarako zentralarekin (bi negozioek 33na puntu).

Hautaketaren ondoren, AMIA matrize batzuk eratu dira, balizko zerbitzua edo negozioa sortzeko ahuleziak, mehatxuak, indarrak eta aukerak aztertzeko. Horren bitartez, honako hau balioztatzen da: ea zer parte-hartze eta zer erabilera izango duen aipatu jarduera ekonomikoan Gipuzkoako piramidearen oinarritzat jotako biztanleriak. Gero, arestian azaldutako jarduera alorrekin lotutako nazio mailako eta nazioarteko arrakasta kasu batzuk erakusten dira 

Aipa daiteke, halaber, hiru jarduera alor desberdin hartu direla kontuan, eta hazteko potentziala eta enplegua sortzeko izaera berritzailea dituztela.

6.1. Lehentasun handiko negozioen AMIA analisia eta arrakasta kasuak

Lehentasun handikotzat balioztatutako hiru negozioen analisiak islatzen dira hurrena.

· Umezain zerbitzuak, eta jolas eta heziketa zentroak haurrentzat
· Gailu elektrikoen eta elektronikoen bilketa, birziklapena eta berrerabilpena (foku nagusia: tresna informatikoak eta telefono mugikorrak)

· Elikagai frankiziak, nazioarteko elikagaientzako marka bat sortzea, eta aipatu produktuak erosteko eta banatzeko zentrala

Horretarako, AMIA analisia bat egitea aukeratu dugu, eta honako hauek adierazten dira bertan:  

· Norberaren Ahuleziak

· Inguruaren eta merkatuaren Mehatxuak

· Norberaren Indarrak

· Inguruaren eta merkatuaren Aukerak

Umezain zerbitzuaren, eta Haurrentzako jolas eta heziketa Zentroen AMIA analisia

	AHULEZIAK
	MEHATXUAK 

	· Alor horretako esperientzia profesionalik eza

· Piramidearen oinarria osatzen duen jendearen formakuntza apala

· Alor horretako lan batzuk egiteko titulu akademikoen beharra, zentroak araututa daudenean 


	· Jadanik hor diren haurtzaindegiekiko lehia

· Jadanik jarduerak eskaintzen dituzten haurrentzako aisia zentroen lehia

· Establezimendu berriekiko konfiantzarik eza

· Jaiotza indize apalak



	INDARRAK 
	AUKERAK

	· Elkarrizketatutako emakumeetako askok esperientzia pertsonala dute haurrekin (amatasuna eta beren haurren zaintza).

· Behar handia, azterketa hau egin den zona geografiko guztietan

· Inbertsio txikia, negozioa sortzeko

· Finantziazio publikoa eta pribatua eskuratzeko aukera


	· Eskari handia, behar bat baita.

· Establezimendu pribatuen kostu handiak

· 24 orduko haurtzaindegirik eza

· Astebururako haurtzaindegirik eza

· Merkatu txoko ugari; horrek publikoa segmentatzen uzten du, honela: piramidearen oinarria, klase ertaina, klase ertain-altua, klase altua.  

· Haurrekin lotutako sektore ugariekiko (jostailuak, aisia, arropa…) afinitatea

· Jadanik badiren erakundeekin bat egiteko aukera




Umezainak eta Jolas espazioak Haurrentzat negozioko jardunbide egokiak

Gizarte aldaketek eta gure familien lan ohiturek eragin sakona izan dute haurren eta umezaintzaren sektorean. Aipatu aldaketak urte gutxi batzuetan gertatu dira; belaunaldi bakar batean, egia esan. Lehen, haurrik gehienak aitona-amonekin uzten ziren etxean; orain, aldiz, bikote gehienak etxetik kanpo aritzen dira lanean, eta arazo latzak dituzte lana eta familia bateratzeko. Gure azterketan ere ikusi dugunez, elkarrizketatutako emakumeetako askori oso zaila zaie lana eta beren haurren zaintza uztartzea.  

Nahiz eta jaiotza indizea oso apala izan, zerbitzu eskari handia dago haurrekin, umezaintzarekin, eta bizitza pertsonala eta familia bateratzeko jarduerekin lotutako sektorean. Horregatik guztiagatik, iruditu zaigu aukera handia dagoela alor horretan, Gipuzkoako piramidearen oinarriko biztanleriarekin egindako azterketa honetan ikusi denez.

Atal honetan, berriki sortutako negozio berritzaile eta hibrido bat aipatu eta azaldu nahi izan dugu. Bi enpresa izan dira haren sorreran: alde batetik, espainiar enpresa bat, eta, bestetik, munduko jostailu markarik garrantzitsuenetako bat: Lego. 

Te lo cuido Madrilgo negozio berritzaile bat da. Haurrak eta adineko pertsonak zaintzen ditu, eta, etxeko garbiketa egiteaz gainera, era osagarrian, eta nahi izanez gero, hitzarmen bereziak kudeatzen ditu enpresekin eta era guztietako erakundeekin, bizitza pertsonala eta profesionala bateratzeko. Orrialde on bat daukate Interneten. 24 orduko tresna bat da, eta zerbitzu guztiak kudeatzeko balio du. Era berean, haurrentzako jarduera paraleloak kudeatzen ditu: jolasak, festak, etab.

Legok heziketa zentro berezi batzuk sortu ditu: lego education centers. Horietan, haurrek kultura eta sormen jardueretan erabiltzen dituzte bertako jostailuak, beti ere zentroaren barruan. Nabarmentzeko moduko sinergia eratzen da gurasoen, hezitzaileen eta haurren artean, eta oso konfiantza handia sortzen da, bai marka horretan, bai heziketa zerbitzu atsegingarri horretan.  

Gailu elektrikoen eta elektronikoen Bilketa, Birziklapena eta Berrerabilpena (foku nagusia: tresna informatikoak eta telefono mugikorrak) negozioaren AMIA analisia 

	AHULEZIAK 
	MEHATXUAK

	· Alor horretako esperientzia profesionalik eza

· Lege betekizunak:

· Hondakin Ez Arriskutsuen Kudeatzaile baimena

· Aldi Bateko Biltegiratze Zentrorako baimena

· Gutxienez eskaini beharreko produktu bermea (1 urte)

· Hasierako inbertsio handia: berreskurapen espazioa, ekipamenduak/makineria, berreskurapen kate estandarizatu bat abiarazteko hornigaiak  

· Irabazi marjina estuak, produktuko 


	· Legeria anbiguo edo onura gutxikoa berrerabiltzailearentzat, birziklatzailearen aurrean (gutxieneko erregistro kuotak birziklapenerako, berrerabilpenik ez)

· Teknologia berrerabiltzeko kultura urria

· Heldutasunik gabeko bigarren eskuko merkatua nazio mailan

· Gero eta lehia handiagoa:

· Europar enpresak

· ESSBEA (AERESS) elkarteko kideak.

· Krisi ekonomikoa: bezero gutxiago eta kalitate okerragoko materiala



	INDARRAK 
	AUKERAK

	· Esperientzia pertsonala berrerabilpenean diharduten gizarteratze erakundeetan

· Sektoreko erakunde giltzarriekin (operadoreak, KSI (SIG), birziklatzaileak) aliatzeko aukera  

· Bilketa eta berrerabilpen sisteman hartutako know how-a

· Salmenta tokiak eskura  


	· Aldeko legeria, zeinak gailu elektrikoen eta elektronikoen bizitzaren azkenaz, eta haien hondakinez arduratzera behartzen baititu fabrikatzaileak, KSIren (SIG) bitartez. 

· Gailu eskaintza gero eta handiagoa. Telefono mugikorretan, produktu baten bizi zikloa 18 hilabete da; beste gailu elektroniko sortu berri batzuetan, 5 urte inguru. 

· Renove Plana, handitzen ari da kalitate handiagoko gailuen eskaintza.

· POk gero eta gehiago eskatzen ditu produktu horiek.

· Jasangarritasuna

· Enpresa kontzientziazio handiagoa (GEK), eta baita erabiltzaileena ere (kontsumo arduratsua)


Gailu elektrikoen eta elektronikoen Bilketa, Berrerabilpena eta Birziklapena negozioko jardunbide egokiak

Les Ateliers du Bocage enpresa ekimen bat da. Emmaüs erakundeko talde batek sortu zuen, Frantzian. 1992an hasi zuten beren jarduera, eta, 2007tik, enplegu zentro berezi gisa aritzeko baimena daukate.   

Bi negozio lerro dituzte, batez ere:

· Bulegoko materialaren, tonerren, kartutxoen, etab.en bilketa eta sailkapena.

· Material informatikoaren eta telefonikoaren birziklapena eta moldaketa. 

Honako hauek dira haien printzipio nagusiak: 

· Lan munduan sartzeko zailtasunak dituzten pertsonen laneratzea erraztea

· Ekonomia arduratsu bat garatzen laguntzea

· Elkartasuna eta ingurumenaren kontserbazioa sustatzea.

Honako hauei daude zuzenduta ematen dituzten zerbitzuak: gailu elektrikoen eta elektronikoen hondakinen gaineko birziklapen eta berrerabilera legeria bete beharra duten erakundeei (fabrikatzaileak, telefoniako operadoreak, enpresa informatikoak, administrazio publikoak, etab.     

· Hondakin elektrikoen eta elektronikoen bilketa eta hornikuntza.

· Sailkapena eta aukeraketa:

· Birziklapena: hondakinen osagai batzuk ordezko pieza gisa berreskuratzen dira, eta berreskuragarri ez direnak, berriz, hondakinen kudeatzaileek birziklatzeko sailkatzen dira. 

· Berrerabilera: produkzio prozesu oso zorrotz bat dakar berekin, funtzionamendu on bat bermatuko duten tresna eta gailu berrerabilgarriak lortzeko.

· Bizitzaren azkena: balioztapena eta salmenta.

2009an, emaitza bikain batzuk iritsi zituzten:

· 1.070 tona material informatiko eta 360.000 telefono inguru, urteko. % 30eko berrerabilera lortu zen. 

· 2,2 milioi kartutxo eta toner tratatuta.

· 40 ikastetxe, 1.500 elkarte, 5.000 familia hornituta.

· Egun, 210 pertsona enplegatzen dituzte; horietatik, 44 laneratutakoak dira. Gailu Elektrikoen eta Elektronikoen Hondakinak (GEEH) berrerabiltzeko lantegian, 90 langile erabiltzen dituzte; 45 informatika sailean, eta 45, telefoniakoan. 

· Telefonia mugikorra berrerabiltzearen alorrean, 4 urteko epean Frantziako lehen enpresa gisa jarri dira, eta 5 langile edukitzetik 45 langilera igaro.

Book Off bigarren eskuko produktuen saltokiak

Book Off bigarren eskuko produktuen saltokiak fenomeno ikusgarri bat dira Japonian eta beste herri batzuetan. Bigarren eskuko liburu saltoki gisa hasi ziren, eta, azken urteetan, herri askotara hedatu dira bizkor asko: Frantziara, Hego Koreara, Kanadara eta Estatu Batuetara, besteak beste.  

Berrikuntza bitxi bati egozten zaio saltoki katearen arrakastaren parte bat. Liburuen orrien ertzak mozten dituzte makina berezi batzuez, liburuei berri itxura emateko. Horrela, liburu aukera zabal bat eskaintzen dute, oso merke. Book Off indartsu lehiatzen da ohiko liburu saltokiekin. Beren azalera handia, garbitasuna eta argiztapen bizia dituzte ezaugarri. Horregatik guztiagatik, agudo hedatu ziren Japonia osora.   

Enpresak politika zehatz bat erabili zuen: produktuak eta merkatuak dibertsifikatzea. Produktuei dagokienez, kanpaina garrantzitsu bat egin zuten Off (deskontua) hitzaren inguruan marka batzuk garatzeko. Laster, beste produktu batzuetara heldu ziren, honako arlo hauetan: etxetresna elektrikoak, gailu elektrikoak eta elektronikoak, bulegoko materialak, ordenagailuak, bideoak, CDak eta bideojokoak, eta, gero, beste hauetan asi ziren: arropa, jostailuak, etxerako materialak, autoetarako materialak, kirol materialak, etab.     

Hard Off negozio alor hauek ditu:
· Off House

· Mode Off

· Garage Off

· Hobby Off

· Web orrirako esteka, hemen: http://www.hardoff.co.jp/shop_hard.htm 

Egun, Book Off bikain hedatu da nazioartean, eta Estatu Batuetako, Kanadako, Frantziako eta Hego Koreako hiri nagusietako batzuetara heldu da. 20 urtean izan duen bilakaera oso adierazgarria da. Merkatuaren zati bat bereganatu du, eta erabiltzaileen konfiantza. 

Elikagai frankiziak, nazioarteko elikagaientzako Marka bat sortzea, eta aipatu produktuak erosteko eta banatzeko Zentrala negozioaren AMIA analisia

	AHULEZIAK 
	MEHATXUAK

	· Nazioarteko kudeaketan eta merkataritzan esperientziarik ez

· Elikagaiei buruzko ezagutza teknikorik ez 

· Pertsonen kualifikazio apala enpresen sorkuntzan

· Produktu bolumen handiak kudeatzeko barne baten beharra


	· Elikagai banaketaren (Eroski, Carrefour, Alcampo) ahalmena prezioetan, bolumenean eta azpiegituretan

· EBren elikagai legeria eta kalitate kontrolak

· Hirigune txikietako biztanleria oso kontserbadorea da elikadura ohitura berrietan

· Elikagai tradizio indartsua Euskal Herrian, eta sukaldaritzak pisu handia, kulturan

· Konfiantzarik ez zenbait herritako produktuetan



	INDARRAK
	AUKERAK

	· Gaitasun gastronomiko handiko eta produktu berriak ezagutzen dituzten pertsonak

· Herri ugaritako elikagaien ezagutza ona

· Elkarrizketatutako pertsonen aniztasun kulturala; horrek elikagai aukeraketa aberats eta ugari bat prestatzen uzten du. 

· Elkarrizketatutako pertsona batzuek esperientzia dute ostalaritza sektorean.


	· Gizarte kulturaniztuna hazten ari da, eta sektorean produktu mota horien gorakada handia izango da hurrengo urteetan.

· Jatorrien eta herrien ugaritasun handia pertsonengan

· Elikadura esperientzia berriekiko zaletasuna gazteengan

· Elikagai sektorearen atomizazioa eta batasunik eza

· Marka ospetsurik eta konfiantzazkorik ez kontsumitzailearentzat
· Fusio gastronomikoaren gorakada

· Izen handiko enpresekin eta jatetxeekin gerta daitezkeen aliantzak




Elikagai frankiziak, nazioarteko elikagaientzako Marka bat sortzea, eta aipatu produktuak erosteko eta banatzeko Zentrala negozioko jardunbide egokiak
Piramidearen Oinarriaren mailan, Amul indiar kooperatibaren kasua aipa daiteke, nazioarte mailan aitortza irabazitako adibide gisa. Kooperatiba horrek balio kate osoan du eragina elikagai sektorearen barruan. 

Amul kooperatibak guztia biltzen du bere baitan: esnearen ekoizpen prozesua, esnekien produkzioa, produktuok saltokietan banatzea bere markaren pean… Horri esker, piramidearen oinarriko pertsona ugari balio katean sartu dira, pobreziatik irtenda, eta, kasu askotan, nazio eta nazioarte mailako proiektu bateko partaide eta kide sentitzen dira. 

Amul oso ezaguna da jadanik elikagai zirkuluetan. Iraultza Zuria deitzen diote. Nekazariek esnearen ekoizpena eta banaketa hobetzea lortu zuten, eta proiektuak indiar nekazarien mentalitatea eta autoestimua hobetu zituen nabarmenki. Amul kooperatiba bat da, 2,6 milioi jabe ditu, eta Indiako elikagaigintza enpresarik handiena da. Haren ereduari “Uholde Operazioa” izen iradokitzailea jarri zioten, eta eredu horrek antzeko kooperatiba asko jaioarazi zituen laster. Amul aurreko mendeko berrogeigarren hamarkadan sortu zen.  


Egun, Amul ez da soilik esne enpresa bat; izen handiko Marka bat ere bada. Indiarrek aise ezagutzen dute, eta baita India turista gisa bisitatzen duten milaka atzerritarrek ere. Haren izozkiak eta produktuak munduko edozein enpresarenak bezain onak dira kalitatean, irudian eta freskotasunean. Haren milaka saltokiak India osoan daude, eta marka irudi indartsu bat dute, oso ezaguna nazio mailan eta nazioartean. 

Marka irudia enpresaren gizarte konpromiso handiarekin doa lotuta. Elkartzeko eta India bezalako herri oso batean saltokiak sortzeko gaitasuna arrakastaren erreferentzia da piramidearen oinarriko negozioentzat. Marka horren eta haren web orri irudimentsuaren izaera informalak ere erreferentzia garrantzitsuak dira nazioartean. Kooperatibari esker, landa eskualdeetako pobre anitz irten dira pobreziatik, eta, egun, ekintzaile asko enpresaren partaide sentitzen dira. Amulek, bestalde, oso izaera gastronomiko indartsua du, beren web orrian http://www.amul.com/recipes/recipes-ghee.html nabarmentzen duten bezala.   

Estatu mailan, Coren, Covap eta  Guissona kooperatibak aipa daitezke, enplegua eta konfiantzazko marka bat sortzen dituzten adibide gisa. Era berean, beren elikagai frankizien sareagatik aipatu ditugu. Coren Grill sareak http://www.coren.es/coren-grill saltoki ugari ditu, eta ekintzailetza sustatzen du. Covap enpresak http://www.covap.es/html/es/tiendas/ ere antzeko politika bat jarraitzen du bere produktuekin. Guissona, berriz, bere Bon Area http://www.cag.es/bonarea/catala/presentacio.asp frankiziengatik da ezaguna.   

Banaketa kanalaren eta elikagai katearen barruan, joera berri bat ageri da jadanik. Estutako kate nagusiek gero eta produktu gehiago dauzkate biztanleria kulturaniztun gero eta handiagoarentzat, nahiz eta oraindik urrun gauden Estatu Batuetako edo Erresuma Batuko gizarteek eskura dituzten produktu aukera zabaletatik. Aipatu supermerkatuetan, immigranteentzako produktu ugari aurki daitezke; bai Polonia edo Txina bezalako herri desberdinetako herritarrentzat, baina baita erlijio edo sinesmen desberdinetako (musulmanak edo juduak, adibidez) jendeentzat ere.       

Estatu Batuetan, Whole Foods eta Trader Joe´s dira izen handiko adibide bi. Hurrengo estekan http://www.traderjoes.com/pdf/lists/list-kosher.pdf ikusten dugun bezala, hebrear biztanleentzako produktu berezien katalogo zabal bat daukate.   

Aipatu behar da, eta gogoan eduki, formatu berriak ari direla agertzen Interneten bitartez. Horiei esker, azken kontsumitzaileak bitartekariak saihesten ditu, eta zuzenean erosten, nahi dituen produktuak. Dagoeneko esan daiteke langa fisikoak eta distantziak urritu egin direla sarearekin. Kasu askotan, formatu digitalak sor genitzake, hala nola produktuak erosteko zentralak, beste herri batzuekin; sortuko litzatekeen bisiten trafikoa ere aprobetxa liteke, publizitatetik dirua irabazteko. Estatu mailan, esperientzia batzuk nabarmentzen dira; Directo del Campo, adibidez. Atari digital bat da, eta mota guztietako elikagaiak eskaintzen ditu. Honako hau du web orria: http://www.directodelcampo.com/.      

Nazioarte mailan, Amazon enpresa aipatu behar da, Internet bidezko erosketen erraldoia. Elikagaietan espezializatutako erosketetarako eta banaketarako atari bat sortu du azken urteetan. Amazon Fresh du izena. Atari horri esker, produktu mordoa eros daiteke linean, eta ekoizle ugari elkartu dira bertan. Amazonen web orria: http://fresh.amazon.com/. 

7. Hausnarketak eta etorkizuneko lan ildoak

7.1  Azterketaren lorpenak eta mugak

Oso ikuspegi berritzailea da piramidearen oinarrian negozioak sortzea jendea gizarteratzeko estrategiatzat. Hori kontuan edukita, iruditzen zaigu lorpen handi bat dela piramidearen oinarriko jendea ordezkatzen duten pertsonen mobilizazioa eta partaidetza iritsi izana.   

Bestalde, arrakastatzat daukagu piramidearen oinarrian 28 negozio ideia berri detektatu izana. Ideiok 13 sektore ekonomiko desberdinetan daude sailkatuta. Egia da, halere, oraindik sakondu egin behar dela horien bideragarritasunaren eta potentzialtasunaren azterketan. Negozio horiek, ordea, gauzatuz gero, oso lagungarri izango dira piramidearen oinarriko segmentua gizarteratzeko.  

Azkenik, esan behar da onuragarria izango dela piramidearen oinarriko negozioak kontzeptua Gipuzkoako enpresa sarera ere hurbiltzea. Hortxe dauka sare horrek estrategia sozialki berritzaile bat, bere lehiakortasuna hobetzeko.

Azterketaren esparruarekin lotutako mugei dagokienez, gauza bat argitu behar dugu. Azterketa honetarako oinarritzat hartu den Gipuzkoako piramidearen oinarrikoei baldintza bat ezarri genien besteak beste, hots, 9.000 euroko diru sarrerak izatea gehienez urtean. Zaila izan da alderdi hori egiaztatzea eta neurtzea, gizarte zerbitzuetatik laguntza ekonomikoak jasotzen dituzten pertsonek beste bide batzuetatik ere eskuratzen baitute dirurik; ezkutuko ekonomiatik, esate baterako, eta, hein txikiagoan, familiarengandik eta adiskideengandik.    

Bestalde, hiru taldera mugatu da piramidearen oinarriko gehiengoaren ordezkaritza. Horrek ez du esan nahi, ordea, gizarte eta lan bazterketa arriskuan eta/edo egoeran diren beste talde batzuei ere mesederik etorriko ez zaienik proiektu honetatik sortuko diren negozio inklusiboetatik. Izan ere, ezin ditugu ahaztu eta alde batera utzi beste talde batzuk; kualifikazio txikiko gazteena, adibidez. Talde garrantzitsuak dira guztiak, baina administrazioek zeharo ahaztuta eduki dituzte duela gutxi arte.     

Beharrak identifikatzeko erabilitako metodologiaren beste mugetako bat denborarena izan da. Arrazoi horregatik, ezin izan dira elkarrizketa pertsonaletan aurkitutako beharretan gehiago sakontzen utziko luketen talde dinamikekin osatu eta kontrastatu elkarrizketen emaitzak.     

Egindako elkarrizketei dagokienez, berriz, honako hau nabarmendu behar da:

Bi pertsona mota ikusten dira, eta alde nabariak dira bi taldeen artean: 

Alde batetik, pertsona talde handi bat dugu; langabe egoeran daude, eta gero eta zailagoa zaie hortik irtetea; urte askoan izan dira gizarte zerbitzuen erabiltzaile, problematika handiak baitituzte atzean; ez dute, ez kualifikaziorik, ez formakuntzarik, ez lan esperientziarik, ez motibaziorik, ez egoera gainditzeko inolako kemenik, eta, bestalde, badirudi ohitu direla laguntzetatik bizitzera, eta ez dira batere saiatzen lan bila.   

Bestetik, batik bat krisiagatik lanik gabe dauden pertsonak dauzkagu; badute lan esperientzia, eta badute lanbide bat; badute, halaber, birziklatzeko eta ikasteko gogoa; oso era puntualean dira gizarte zerbitzuen erabiltzaile, baina nahiago dute lanean jardun, inolako laguntzarik jaso baino.    

Eman diguten informazioan detektatutako estali gabeko beharrei dagokienez, eskuratutako emaitzak baldintza ditzaketen aldagai bi izan behar ditugu kontuan beti: 

Lehena honako hau da: pertsonek eskura dituzten baliabideetako asko ezagutu ohi dituzte, baina ez guztiak. Arrazoi horregatik, zerbitzuetako edo beharretako batzuk aipatu baliabidea edo zerbitzua ezagutzen ez delako egon daitezke bete gabe. 

Bigarrena, hauxe: eskuratutako emaitzak baldintza ditzakeen aldagai bat eduki behar da kontuan. Elkarrizketak egitean, fenomeno bat sumatu dugu. Pertsona batzuk ez dira ohartzen beren gaitasunak, beren trebetasunak, beren irudia eta bizitzaren aurrean duten jarrera hobetu behar dituztela. Nolabait esanda, pertsona horiek besteei egozten diete errua; berek diotenez, ez dagoelako ez dute aurkitzen lanik; ez omen dago behar adina formakuntza baliabide, ez omen dago behar adina laguntza, etab. Jarrera pasiboa dute, negartia. Hori dela eta, zaila da beharrak modu errealistago batean balioztatzea.      

Horregatik, ahalegin berezi bat egin dugu, eta kontatu diguten bezalaxe erabili dugu informazioa; beti ahalik eta sentiberatasunik handienaz, eta errespeturik eta konfidentzialtasunik handienaz. Garrantzitsua da alderdi hori aipatzea, zeren elkarrizketatutako pertsonetako askok problematika handi eta latzak baitituzte.   

7.1. Etorkizuneko lan ildoak

7.1.1. Martxan ipintzea eta garapena

Eskuratutako emaitzak datozen asteetan partekatuko dira erakunde ugarirekin, tokiko garapen agentziekin, enpresa elkarteekin eta lehentasun handiko negozio inklusiboen ingurukoak izan daitezkeen enpresekin. Aukeratu diren negozioak aztertuz gero, iruditzen zaigu hazteko potentzial handia dutela, hala izango dutela hurrengo urteetan ere, eta ziur aski enplegua eta gizarteratzea ekarriko dizkietela Gipuzkoako piramidearen oinarritzat definitutako pertsonei. Funtsezkoa da gipuzkoar erakundeek negozio horien balizko garapenean izan ditzaketen inplikazioak aztertzea ere.       

Helburua da detektatutako aukera esplikatzea haiei, eta aukera hori gauzatzeko erarik baden aztertzea. Bi bide izan daitezke negozio aukera berria gauzatzeko: edo enpresa berri bat sortuta, edo Gipuzkoan jadanik badiren enpresetan negozio lerro berriak edo negozio eredu berriak txertatuta.  

Horretarako, honako lan fase hauek proposatzen dizkiegu agente interesatuei: 

· Negozio ideien egingarritasuna eta potentzialtasuna sakonki aztertzea

· Negozio ereduak garatzea (baliodundutako metodologia bati jarraituz)

· Negozio ideiak gauzatzea

· Emaitzen jarraipena eta kontrola

Bestalde, funtsezkoa deritzogu sentsibilizazio eta formakuntza kanpaina bat egiteari; azaldu behar zaie Gipuzkoako enpresei (eta enpresa lehiakortasuna, gizarte berrikuntza, etab. sustatzen aritzen diren beste agente batzuei) zer diren piramidearen oinarrian egindako negozioak, eta nolako potentzialtasuna duten. Lantegi batzuen bitartez gara liteke hori, edo eduki eta zabalera handiagoko mintegi bat eginda.        

7.1.2. Negozio eredu inklusiboak garatzeko metodologia

Emaitzen barruan, proiektuak negozio eredu inklusiboak garatzeko metodo bat diseinatzea zeukan aurreikusita. Halere, Sendotuz Programaren barruan azkenean eskura daukagun denbora ikusirik, eta kontuan izanik oso negozio eredu berritzailea ari garela sartzen Gipuzkoako lurraldean, iruditzen zaigu goizegi dela aipatu metodologia egiteko. Gainera, uste dugu era parte-hartzailean landu behar dela  alderdi hori, bai lurraldeko enpresa ehunarekin, bai piramidearen oinarriko pertsonekin, eta, horretarako, denbora prozesu luzeago batean kokatu behar dugu.       

Hori etorkizunerako lan ildo bat izanda ere, aurrera egitea erabaki dugu berorri dagokionez, eta negozio eredu inklusiboen gainean diseinaturik dauden beste metodologia batzuk hasi gara aztertzen; honako hauek, zehazki: Piramidearen Oinarriko Laborategien mundu sareak garatutako metodologia
, 2.0 Protokoloa, eta Espainian Piramidearen Oinarriko Laborategiak egindako Ebaluazio Esparrua: Negozio Inklusiboen Eragina Ebaluatzeko Esparrua (NBEEE). Bi ereduen laburpena eransten dugu, kontsultatzeko, txosten honen 2. eranskinean)    

Metodologia biek mundu mailan hartzen dute kontuan piramidearen oinarria. Hau da, horien metodoa pobretutako herrietako erkidegoetako pertsonengan zentratzen da, baina pertsona horien ezaugarriek alde handia dute, gauza askotan, garatutako herri bateko piramidearen oinarriko pertsonenekin. Beraz, horixe izango da etorkizunean landu beharreko alderdi bat, hots, metodologia horren azterketa eta balioduntzea egitea, beti ere Gipuzkoako piramidearen oinarriaren testuingurura ekarrita.      

7.1.3. Negozio Inklusiboen Laborategia Gipuzkoan

Proiektuaren esparruan, hausnartu behar zen ea egokia ote zen Piramidearen Oinarriko Negozioen Laborategi bat sortzea Gipuzkoan.  

Honako hau zen aurreikusitako jardueretako bat: Piramidearen Oinarriko Negozioen Laborategiak Espainian izandako esperientzia aztertzea, gero gure lurraldean antzeko eredu bat sortzea komeni ote zen aztertzeko.

· Piramidearen Oinarriko Negozioen Laborategiak Espainian izan duen esperientzia

Piramidearen Oinarriko Laborategia
 plataforma bat da. Jakintza sortzen du, eta diru sarrera apaleko segmentuan negozio arduratsu eta jasangarrien ekimenak martxan ipintzen laguntzen die enpresei. Helburu zehatz bat du: negozio inklusiboen garapena sustatzea, errentarik apaleneko pertsonen egiazko beharrak asetzeko, eta garapen ekonomiko eta soziala bultzatzeko.  

Honakoa hau da haren kokapena: Pompeu Fabra Unibertsitateko Escuela Superior de Comercio Internacional (ESCI)
 delakoa. POko laborategien sare globaleko kide da, eta Negozio Inklusiboen plataformako
 kide.  

Piramidearen Oinarria Laborategiaren Sare Globala
  BOP Learning Lab Network-en barruan dago. Laborategi sare bat da hori. Sare horren babeslea Stuart Hart da, Cornell Unibertsitateko Center for Sustainable Global Enterprise delakoaren zuzendaria eta garapen jasangarriak enpresa estrategian dituen inplikazioei buruzko pentsatzaile nagusietako bat.  

Sarea 15 laborategik osatzen dute, eta Amerikan, Afrikan, Asian eta Europan daude kokatuta haiek. Sareak garapen ekonomikoko eta enpresa estrategiako 40 aditu baino gehiago ditu. Gainera, enpresa ugariren eta gizarte erakunde ospetsuen partaidetza du, eta horiek elkarlan estuan aritzen dira kideek abiatutako jardueretan.   

Laborategien Sare Globala ikaskuntza erkidego bat da. Akademiko eta zuzendari batzuek osatzen dute. Guztien artean, ezagutzak sortu eta hedatu nahi dituzte piramidearen oinarriko aukeren sormenarekin lotutako teoriaz eta praktikaz. Sarea soluzio elkarrentzako onuragarriak identifikatzeko eta ezartzeko ari da lanean; hau da, enpresei balioa sortzeko beste aukera batzuk eskaintzeko, eta planetako erkidego behartsuenei garapenaren bidea irekitzeko.    

Nola Sare Globalean parte hartzen duen, Laborategiak bere alorreko azken berriak eta ikerketak ezagutzen ditu, maila handiko mundu foroetan hartzen du parte, beste kide batzuekin partekatzen ditu bere esperientziak, eta mundu mailako aitzindari politikoekin eta enpresarialekin elkartzen da, horiekin jakintza eta iritziak trukatzen dituela. 
Laborategien Mundu Sarearekin bat, honako hauek dira Piramidearen Oinarriko Laborategiaren lehentasunezko helburuak Espainian:

· Piramidearen oinarrian negozioak garatzeko funtsezko jakintza berria sortzea. 
· Negozio inklusiboen garapenean laguntzea, enpresentzat balioa sor dezaten, eta diru sarrerarik apaleneko biztanlerien ase gabeko beharrak bete ditzaten. 
· Piramidearen oinarria enpresen aliatu ona delako ideia hedatzea.
Helburu horiek iristeko, honako jarduera hauek egiten dituzte:

· Ikerketa zerbitzuak, enpresekin, gizarte zibileko erakundeekin, administrazio publikoekin eta erakunde aldeaniztunekin elkarlanean.
· Negozio kasu enpresarialak eratu piramidearen oinarrian.
· Aholkularitza, formakuntza eta gaikuntza zerbitzuak, Piramidearen Oinarrira zuzendutako estrategiak eta negozio ereduak garatzeko.
· Argitalpenak eskaini, bai akademikoak, bai zuzendariei nahiz enpresariei orientatuak. 
· Hedapen jarduerak, batzarretan eta konferentzietan parte hartuta.
Honako proiektu hauetan hartu du parte, besteak beste:

· Laborategia elkarlanean aritu da, ACC1Ó-rekin batera, Mexikon Piramidearen Oinarria I. Misioa gauzatzeko.
· Piramidearen Oinarria Laborategiak eta ESCI-ko Erantzukizun Sozial Korporatiboko (ESK) Mango Katedrak txosten bat argitaratu dute: “Negozioen garapena diru sarrera apaleko herrietan – Enpresa hazkundea eta gizarte balioaren sorkuntza”. Lanak honako hau aztertzen du: ea nola integra daitekeen piramidearen oinarriko erkidegoa negozio ereduetan, balio katearen bitartez. Azterketak ebaluazio metodologia bat proposatzen du, negozio inklusiboen eredu berri horien eragina zenbatzeko, bai enpresaren errendimendurako, bai piramidearen oinarriko erkidegoarentzat berarentzat.    

· Mapping the Potential of Private Sector Nutrition Solutions in Latin America. Garapenerako Banku Inter-amerikarraren (BID) eta Global Alliance for Improved Nutrition (GAIN) erakundeen laguntzaz, Piramidearen Oinarria Laborategia ikerketa zabal bat ari da egiten. Helburua honako hau da: diru sarrera apaleko merkatuetako nutrizio beharren aurrean erakunde batzuek Latinoamerikan abiatu dituzten jarduerak identifikatzea, eta, horren barruan, bultzatzaile nagusiak eta enpresa pribatuaren parte-hartzea handitzeko dauden langak identifikatzea.   
· Piramidearen oinarrian katalan enpresak nazioartekotzeko eta berritzeko proposamen berriak. ACC1Ó-ren lankidetzarekin eta BOP Learning Lab Network-en laguntzarekin, Piramidearen Oinarria Laborategiak azterketa bat egin du berriki. Helburua, hauxe: katalan enpresen berrikuntza sustatzea diru sarrera apaleko segmentuan, nazioarteko merkatu horietarako beste bide batzuk identifikatzeko       

Haren lan esperientzietatik igarri daitekeenez, Laborategia mundu mailako piramidearen oinarrian egon da zentratuago. Beraz, bere ikerketa, aholkularitza, arrakasta kasuen gauzapena eta beste zerbitzuak garapen bideko herrietako (horietan baita piramidearen oinarriko pertsona proportziorik handiena) negozio inklusiboak sustatzera zuzendu ditu, herri garatuetakoak sustatzera baino gehiago; dela herri horietako tokiko enpresek edo erakundeek sustatutako negozio inklusiboen bitartez, dela espainiar enpresek beren nazioartekotze estrategien barruan sustatutakoen bitartez.   

· Gipuzkoan Piramidearen Oinarrian Negozio Laborategi bat sortzearen egokitasunari eta bideragarritasunari buruzko hausnarketa

Berrikitan, piramidearen oinarriko negozioei buruzko berrikuntza talde (b-talde) bat
 sortu da Innobasque erakundean, 4. sektorearen esparruan. 

Honako hauek dira lan talde horren helburuak:

· PO kontzeptura hurbiltzea, eta POko eta negozio inklusiboetako jarduera ekonomikoetarako aukerak detektatzea.

· POri eta negozio inklusiboei buruzko baterako formakuntza eta ikaskuntza.  

· Euskadin POren inguruan masa kritiko bat sor dadin laguntzea.

· Nazioartekotzeari buruzko eta POko diagnostiko potentziala egitea 4. sektoreko euskal agenteengan. 

· POko proiektuak bultzatzea Hegoaldeko herrietan, Euskaditik.
Honako hau da taldearen osaketa:

· Garapenerako laguntza alorreko ohiko aktore trebeak: GKEen ordezkariak, erakundeak eta unibertsitate institutuak.

· Zientzia, Teknologia eta Berrikuntzaren Euskal Sarearen ordezkariak.

· Hegoaldeko herrietan ari diren enpresen eta maila globalean Erantzukizun Sozial Enpresarial (ESE) handia duen sektore pribatuaren ordezkariak. 

· Hegoaldeko herrietako adituekiko eta aitzindariekiko egiaztapen elkarrizketa.  

Piramidearen oinarriarekiko honako negozio ikuspegi hau hobetsi da Innobasquen: piramidearen oinarria aliatu estrategikotzat edukitzea. Horregatik, proposatzen da PO osatzen duten taldeen ahotsa ere negozio eta enpresa eredu berrien sorkuntzan integratzea, elkarrentzako balioa sortzeko asmoz; hau da, talde horiek ere aliatu gisa integratzea enpresa jardueraren diseinuan, konfigurazioan eta funtzionamenduan.       
Taldeak aurreikusitako helburuak iristeko, Bartzelonan kokatuta dagoen Piramidearen Oinarriko Laborategia
 kontratatu da. 

Gauza garrantzitsu bat egin du b-taldeak lehenik: Euskadiko POri buruzko diagnostiko bat, Euskadik POko negozioetan jarduteko duen potentziala aztertzeko (zer ibilbide dagoen, zein alorretan, zein erakunderekin, etab.)      

Era berean, eta paraleloki, esperientzia pilotu bat bultzatu nahi da (hura ontzeko eta abiatzeko aurreikusitako denbora: 9-12 hilabete). Egun, ekimen hori lehen fasean da: sektore bat, agente batzuk (15-20) eta munduko eskualde bat aukeratzea, guztien sormenarekin PO proiektu bat garatzeko.

Proiektu honetako teknikariek b-taldearen bileretan hartu dute parte, diren estrategiak eta emaitzak negozio inklusiboak sustatzeko interesa duten EAEko beste aktoreenekin lerrokatzeko.

Oraingoz, Innobasquek daukan lan ikuspegia apur bat desberdina  da MIK-EGF partzuergoak proiektu honetan hartutakoarekin. Izan ere, Innobasqueren kasuan (Bartzelonan kokatutako POko Laborategiaren kasuan genioen bezala), euskal enpresen nazioartekotze estrategien esparruan landu behar da negozio inklusiboen estrategia. Eta, beraz, sortutako gizarte balioak eragin handiagoa izango du euskal enpresa horiek ari diren herrietan, gure lurraldean baino.    

Gure partzuergoak, aldiz, Gipuzkoako piramidearen oinarritik eta oinarrirako bultzatu nahi ditu negozioak, bazterketa arriskuan diren gipuzkoarren gizarteratzea laguntzeko. 

Nolanahi ere, eta Gipuzkoan Piramidearen Oinarrian Negozio Laborategi bat sortzearen egokitasunari eta bideragarritasunari buruzko hausnarketari lehen erantzun bat emateko, Proiektutik honako hau pentsatzen dugu: gai hori sakonki aztertzen hasi aurretik, komenigarriagoa da Innobasqueko POko b-taldeak aurreikusitako lan faseetan modu aktiboan parte hartzea; eta haien lanaren bilakaera ebaluatuz joatea, gero, aurrerago, eta Gipuzkoako beste aktore batzuekin batera, gure lurraldean Laborategi bat sortzeko aukera aztertzeko. Laborategi hori BOP Learning Lab Network Sare Globalaren ikuspegiarekin sortuko litzateke, edo aproposago jotako beste batekin.         
8. Piramidearen oinarriko jardunbide egokien kasuak mundu mailan

Piramidearen oinarria oraindik ere herrialde industrializatuetako enpresa zirkuluetan sartzen ari den terminoa da, hau da, enpresa nazionalen zein internazionalen artean enpresa gutxik garatu dituzten estrategiak arlo honetan. Arrakastatsutzat  definitu diren kasuak garapen bidean dauden herrialdeetan gertatu ohi dira, eta epe ertain edo luzean egin dira; Piramidearen oinarriko kasu arrakastatsuen erreferentzia nagusiak Indiako eta Latinoamerikako hainbat erakunde eta enpresa dira.
Kasuak lantzeko beharrak eta moduak guztiz desberdinak dira biztanleria garapen bidean dauden herrialdeetakoak izan edo herrialde industrializatuetakoak izan, molde sozialak, ekonomikoak eta ingurumenekoak ere guztiz bestelakoak dira; haatik, gure iritziz, badago loturarik, eta aukera erreala dira bai Gipuzkoako bertako enpresentzat, beren balio katean piramidearen oinarri gisa definitu den bertako biztanleria sartu nahi badute, bai kanpo merkatuetan jardun nahi duten Gipuzkoako enpresentzat, aipatutako piramidearen oinarriko biztanleentzat produktu, zerbitzu edo negozio berriak sortu nahi badituzte.
Prozesua konplexua da, izan ere, alde batetik, enpresa pribatuak behartsuen beharrak ulertu behar ditu, eta horiei erantzun, modu fidagarri eta zintzoan. Merkatu hori oso zorrotza da, eta engainatzeko edozein saiakerak etorkizuneko negozioen porrota eragin dezake, biztanleri sektore horretan ahoz ahokoak oso azkar funtzionatzen baitu. Enpresak merkatu horretan negozio bati ekiteko perspektiba aldatu behar du, salmenten bolumena delako garrantzitsuena, kostuaren gainean balio erantsi gutxi gehitu baitaiteke, eta oso merkatu handia baita.
Gizarte erakundeek arduratu behar dute piramidearen oinarriaren egiazko beharrak transmititzeaz eta, gainera, zubi lanak egin ditzakete enpresa pribatuaren eta piramidearen oinarriko biztanleriaren artean.
Sektore publikoak segurtatu egin behar du, bere politiken bitartez, horrelako negozioek garatzeko behar duten abagune egokia izan dezaten, sare ekonomikoan integratzen lagunduz.
Piramidearen oinarrian saltzea ez da gauza erraza eta, eskuarki, enpresak bertako kideekin lankidetzan jardun behar du, bai produktuak garatzeko, beharrak eta ezaugarri egokiak ondo ulertuz, bai horiek komertzializatzeko. Horrelako prozesuak oso aberasgarriak dira enpresarentzat eta piramidearen oinarriko kideentzat, lehenengoak bere produktuak zein abagunetan komertzializatzen jakiten baitu, eta bigarrenek autoenplegua lortzen dutelako, lehenengoaren babesean ekintzaile bihurtuta. Nor hoberik pertsona behartsu bat baino, beste behartsu bati behar bat aseko dion produktu bat saltzeko?
Piramidearen oinarrian negozioak sustatzea oso tresna garrantzitsua da munduan pobrezia borrokatzeko, pertsona horiek ekonomikoki garatzen direlako eta, ondorioz, gurpil ekonomikoan integratzea ahalbidetzen dielako, osasunari, garraioari eta komunikazioari buruzko behar zehatzak asetzeaz gainera, besteak beste.
Enpresa pribatuarentzat, merkatu horiei erantzutea negozio iturria da, nazioartean zenbait enpresak erakutsi duten moduan, baina berrikuntza iturria ere bada, bi zentzutan. Produktuen laborategia izan daiteke, merkatuan markak balioa mantendu beharraren presioa jasan beharrik ez duten produktuak probatzeko, herrialdeetan gertatzen den modura, porrot egingo duen beldurra dela eta. Horrez gain, piramidearen oinarriarentzat produktuak garatzea alderantzizko berrikuntza iturria ere bada, prestazioei eta beharren estaldurari dagokienez berrikuntza handia eskatzen baitute, baina oso kostu eskaera txikiarekin, eta horrek gerora herrialde garatuetan beste produktu batzuen jatorria izan daiteke.
Ondoren, mundu mailan arrakasta izan duten zenbait kasu erakusten dira, batekoak eta bestekoak sektoreei zein lokalizazio geografikoei dagokienez.
	Izena
	Sektorea
	Herrialdea
	Webgunea

	Amul
	Nekazaritzako elikagaiak
	India
	www.amul.com


	Casas Bahía
	Retail
	Brasil
	http://www.casasbahia.com.br/


	Cemex
	Eraikuntza
	Mexiko
	http://www.cemex.com/


	Graneen Bank
	Finantzak eta sektore anitz
	Bangladesh
	http://www.grameen-info.org/


	Aravind
	Osasuna
	India
	http://www.aravind.org/


	Unilever Hindustan
	Salud e Higiene
	India
	http://www.hul.co.in/


	ITC's eChoupal
	Nekazaritza
	India
	http://www.echoupal.com/


	EID Parry
	Nekazaritza
	India
	http://www.eidparry.com/index.asp


	eGovernance
	Administrazioa
	India
	http://www.aponline.gov.in/apportal/index.asp


	ICICI Bank
	Finantzak
	India
	http://www.icicibank.com/


	E+Co & Tecnosol
	Energia
	Nikaragua
	http://www.energyhouse.com/


	Voxiva
	Osasuna eta Telefonia
	Peru
	http://www.voxiva.net/


	Jaipur Foot
	Protesiak
	India
	http://www.jaipurfoot.org/



9.  “Piramidearen oinarriko negozioak Gipuzkoan gizarteratzea bultzatzeko” proiektuan asmatutako eta egindako jardueren laburpena.

Helburu orokorra. Jarduera ekonomiko inklusibo bat sustatzea, Gipuzkoan piramidearen oinarriko partaideen beharrei erantzuteko, Gipuzkoako enpresen balio katearen bitartez.
Helburu zehatza
HZ1: Gipuzkoako piramidearen oinarriaren beharrak eta ahalmenak aztertzea.
HZ2: Piramidearen oinarriarekin negozio inklusiboen ereduak garatzeko metodologia bat lantzea.
HZ3: Gipuzkoako enpresa sarea sentsibilizatzea piramidearen oinarriko negozioen kontzeptuari eta ahalmenari buruz, berrikuntzarako eta gizarteteratzeko alternatiba enpresarial gisa.
	1. emaitza
	Gaur egungo emaitza aztertuta, Gipuzkoako piramidearen oinarriaren behar eta ahalmenei buruzko azterketa eginda eta hedatuta.
	Eginda
BAI / EZ
Martxan/ Etorkizuneko ildoa
	Iruzkinak

	1.1. jarduera
	Gipuzkoako piramidearen oinarria osatzen duen kolektiboari buruzko lehen mailako eta bigarren mailako iturrietako informazioa aztertu (bazterketa arriskuan dauden kolektiboak barne)
	BAI
	Txosten honen memorian.

	1.1. jarduera
	Piramidearen oinarriko segmentuaren beharren eta ahalmenen karakterizazio kualitatiboa eta kuantitatiboa lortzeko ikerketa egin  (eskariari eta eskaintzari dagokienez) Iturri formalak, zuzeneko elkarrizketak, galdetegiak.
	BAI
	Txosten honen memorian.

	1.3. jarduera
	Beharren eta aukeren taula bat osatu, piramidearen oinarriko segmentua Gipuzkoako enpresa sarearen balio kateetan integratzeko.
	BAI
	Txosten honen memorian.

	1.4. jarduera
	Gipuzkoako piramidearen oinarrian negoziorako dauden aukerei buruzko azterketa diseinatu eta argitaratu.
	BAI
	Txosten honen memorian.


	2. emaitza
	Piramidearen oinarriko segmentuan identifikatutako beharrak negozio inklusiboen bitartez asetzeko aukera lehenetsita, eta negozio eredu inklusiboak garatzeko metodologia diseinatuta.
	Eginda
BAI / EZ
Martxan/ Etorkizuneko ildoa
	Iruzkinak

	2.1. jarduera
	Piramidearen oinarrian identifikatu diren negozio aukeren zerrendako negozio aukerak beraien balio kateetan integra ditzaketen enpresak identifikatu.
	BAI 
	Sakontzen 

	2.2. Jarduera
	Piramidearen oinarriko negozioen esperientzia pilotuak eta jardunbide onak aztertu eta identifikatu (nazionalak eta nazioartekoak), Gipuzkoan negozio inklusiboak garatzeko erreferentzia izan daitezen.
	BAI
	Txosten honen memorian.

	2.3. Jarduera
	AMIA azterketa bat egin (Ahulguneak, Mehatxuak, Indarguneak, Aukerak), Gipuzkoako piramidearen oinarrian negozio inklusiboen aukerak lehenenesteko.
	BAI
	Txosten honen memorian.

	2.4. Jarduera
	Piramidearen oinarriaren segmentuan negozio ereduak garatzeko metodologia bat landu.
	BAI
	Bartzelonako Piramidearen Oinarriaren Laborategiarekin.


	3. emaitza
	Gutxienez Gipuzkoako 50 enpresa sentsibilizatuta piramidearen oinarriko negozio inklusiboen ahalmenei buruz.
	Eginda
BAI / EZ
Martxan/ Etorkizuneko ildoa
	Iruzkinak

	3.1. jarduera
	Identifikatutako negozio aukerak Gipuzkoako enpresei aurkeztu, modu erakargarrian, Piramidearen Oinarriaren baldintzen arabera garatzeko eta ustiatzeko. 
	BAI 
	2010eko azaroan eta abenduan egiteko

	3.2. Jarduera
	Enpresa elkarteekin lan bilerak antolatu azterketaren emaitza aurkezteko eta piramidearen oinarriko negozio ereduak hartzea bultzatzeko.
	BAI
	2010eko azaroan eta abenduan egiteko

	3.3. jarduera
	Gipuzkoako lehiakortasunaren eta gizarte berrikuntzaren erakunde traktoreekin lan bilerak antolatu (Gipuzkoako Foru Aldundiko Berrikuntzarako eta Jakintzaren Gizarterako Departamentua; Innobasque; Gipuzkoa Aurrera; Bic Berrilan; Gipuzkoako GEK Foroa, etab.), azterketaren emaitza aurkezteko eta piramidearen oinarriko negozio ereduak hartzeari buruz hausnarketa egiteko.
	BAI 
	2010eko azaroan eta abenduan egiteko

	3.4. jarduera
	Piramidearen oinarriko negozioei buruzko hausnarketa dinamizatu, GEK Foroaren webgunean: www.desarrollohumanosostenible.com
	Martxan
	Urrian hasita, etorkizunean jarraituko du.

	3.5. jarduera
	Hedapen jardunaldi bat egin, esperientzia partekatzeko eta piramidearen oinarriko negozioen eredu berrien ekintzailetza berritzailearen adibidea izateko.
	Etorkizuneko ildoa
	


	4. emaitza
	Gipuzkoako lurraldean Piramidearen Oinarriko Negozioen Laborategia sortzeko oinarriak jarrita.
	Eginda
BAI / EZ
Martxan/ Etorkizuneko ildoa
	Iruzkinak

	4.1. jarduera
	Kataluniako Piramidearen Oinarriko Negozioen Laborategiaren esperientzia aztertu (ACC10ek sustatua)
	BAI
	Txosten honen memorian.

	4.2. jarduera
	Gipuzkoako lehiakortasunaren eta gizarte berrikuntzaren erakunde traktoreekin batera hausnarketa egin, Gipuzkoako Piramidearen Oinarriko Negozioen Laborategia sortzeko komenigarritasunari eta bideragarritasunari buruz. 
	Martxan
	Azaroan eta abenduan egiteko.

	4.3. jarduera
	Gipuzkoako Piramidearen Oinarriko Negozioen Laborategiak izan dezakeen estrategia eta funtzionamendua aztertu.
	Etorkizuneko ildoa
	


10. Kontsultatutako bibliografia eta webguneak
· PRAHALAD, C.K. , 2004: “The fortune at the Bottom of Pyramid”, Wharton School Publishing, USA
· “II Plan Interinstitucional de Inclusión social 2007-09”
· “Encuesta sobre pobreza y desigualdades sociales” (EPDS) 2008.
· “Encuesta condiciones de vida”. INE 2007 

· Memoria Socioeconómica CAPV. EGB 2008.
· Estudio sobre colectivos con dificultades especiales para acceder al empleo en la CAPV. EGB 2005.
· “Economía social e inserción laboral de las personas con discapacidad en el País Vasco”. 2008 BBVA Fundazioa
· “Necesidades formativas, estudio diseño curricular final”. Emaus Gizarte Fundazioa, 2008.
· “Caracterización de grupos y subgrupos en colectivos que se encuentran en situación o riesgo de exclusión social”. Emaus Gizarte Fundazioa, 2008.
· “Desarrollo de negocios en los países de bajos ingresos”. "Crecimiento empresarial y creación de valor social.” 2009, Pompeu Fabra Unibertsitatea.
· “Entrepeneurship Basque Country”. 2008, MIK S.Coop.
· - Innovación en Modelos de Negocio: la Base de la Pirámide como Campo de Experimentación. Juliana Mutis & Joan Enric Ricart. 2008. Universia Business Review, bigarren hiruhilekoa.
· ´´The Base of the Pyramid Protocol: Toward next generation BoP Strategy”.
       Erick Simanis and Stuart Hart. Cornell University, 2008.
· Proyecto Lantzen. Integración social. Programa de apoyo a la creación de empresas de economía social. 

· Beste iturri batzuk:
· Informe Coyunturas (hilekoak), Gipuzkoako Merkataritza Ganbera.
· Síntesis económica de Gipuzkoa. 2010. Gipuzkoako Merkataritza Ganbera.
· Estadística de la Red Trabaja: empleo y prestaciones.
Kontsultatutako webguneak
· Eustaten estatistika: http://www.eustat.es/idioma_c/ci_ci/indice.html
· Innovación en Modelos de Negocio: la Base de la Pirámide como Campo de Experimentación http://ubr.universia.net/pdfs_web/UBR0022008010.pdf
· Desarrollo humano sostenible http://ubr.universia.net/pdfs_web/UBR0022008010.pdf
· Casos de mejores prácticas de empresas activas en Negocios Inclusivos en América Latina http://www.negociosinclusivos.org/news/es_ES/2010/10/26/0001/alianza-wbcsd-snv-para-los-negocios-inclusivos-lanza-publicacion-con-mejores-practicas-en-america-latina
· Michigan Unibertsitatea http://www.bus.umich.edu/FacultyResearch/ResearchCenters/ProgramsPartnerships/IT-Champions/xMAP2003.htm
· Hacia la co-creación de valor y desarrollo http://www.textosbdp.org.ar/cap00.htm
· Sustainability Challenges and Solutions at the Base of the Pyramid 
http://www.greenleaf-publishing.com/productdetail.kmod?productid=2759
· Laboratorio de la base de la pirámide http://www.basedelapiramide.net/
· Cornell University http://www.johnson.cornell.edu/sge/boplab.html
11. Eranskinak

1. Eranskina. Gipuzkoan Piramidearen Oinarriko elkarrizketak egiteko gidoi-galdetegi orientagarria.
Datu pertsonalak
Elkarrizketatzen den pertsonaren izena: Natalia
Elkarrizketa eguna eta lekua: 

Sexua: 

Adina:
Nazionalitatea: 
Lanean   
Langabezia kobratzen 
Kobratzen ari den edo kobratu duen prestazioa. Zergatik lortu ahal izan du prestazioa?
Autoa du
Ezkontza egoera 
Bere kargura dituen pertsonak: 
Hileko diru sarrerak gutxi gorabehera: 
Etxebizitza egoera: 
Hileko prezioa: 

Erroldatutako dago?: 
Egoera erregularizatua du?  
Zuretzat zein izan dira egoera erregularizatzeko izan dituzuen arazo nagusiak? Hizkuntzak, gehiegizko paperak, kontratu falta…
A) Hobbiak
Zertan ematen duzu denbora librea?
Jardueraren bat egiten duzu: kirola, zinema, dantza, ikastaroak…? 

Jarduera horiek egiteko arazorik aurkitzen duzu? Zein?
Jardueraren bat egin nahi zenuke baina ezin duzu denbora faltagatik, diruagatik? Zein?
Faltan botatzen duzu denbora librean zure herrialdean egiten zenuen jardueraren bat egitea? 

Zure lan ordutegiak denbora gutxi uzten dizu gustuko jarduerak egiteko? Irakurri, kirola, etab.
B) Erlijioa
Pertsona erlijiosoa zara?
Zure erlijioa praktikatzeko arazorik duzu?
C) Gastronomia
Nolako elikagaiak kontsumitzen dituzu?
Janaria prestatzen duzu? Elikagairen bat lortzeko arazoak dituzu?
Orain kontsumitzen ez duzun janariren bat faltan botatzen duzu?
Zure ustez, dieta orekatua duzu? 

D) Lana
Gaur egun baduzu lanik? Baiezkoan, zein da zure postua? Zein lan egiten duzu?
Zertan egin duzu lan lehenago?
Lehen egin duzun lanen bat eta berriro egin nahi ez zenukeenik badago? Zergatik?
Zure ustez, zein lan motatarako zaude ondoen prestatuta?
Beste zerbaitetan lan egin nahi zenuke? Zer beharko zenuke beste gauza batean lan egiteko? Beharko zenuke prestazioa, ibilgailua eduki, gidabaimena, hizkuntza hobetu…?
Lanera joateko garraio publikoa erabiltzen duzu? Automobila?
 Lana aurkitzeko, ibilgailurik ez edukitzea muga bat da?
Bi garraio publiko hartu beharrak egoera gehiegi zailtzen du?
Arrazoi horregatik puntualtasun arazoak dituzu edo izan ditzakezu?
Orain bizi zaren lekutik aparte beste leku batzuetan lan egin duzu?
Uste duzu sexu arrazoiengatik zenbait lan egitea galarazi dizutela? 

Edo seme-alabak edo pertsona bat zure kargura izateagatik?
Enpresetan praktikak egiteak lanean hasten lagun diezazuke?
Inoiz pentsatu duzu zeure negozioa jartzea? Zein negozio pentsatu duzu? 

Zein da hori gauzatzeko aurkitu duzun arazo nagusia?
Etorkinak badira
Hemen dauden negozioetatik, zure iritziz, zure herrialdean zeinek funtziona lezake?
Eta alderantziz, zure herrialdean funtzionatzen zuten negozioetatik, hemen zeinek funtziona lezake? 

D) Zerbitzuak
Gizarte zerbitzurik erabiltzen duzu? Zein maiztasunez? Zein erabiltzen dituuz?
Zure iritziz, nolako zerbitzuek edo baliabideek lagunduko lizukete egoera hobetzen? 

Publikoa ez den zerbitzu edo baliabiderik erabiltzen duzu? Esaterako, Elizaren laguntza, mailegu emaileen kredituak, medikuntza alternatiboa, ile apaindegia eta estetika, lagungarriak zaizkizu? 

Osasun zerbitzuari dagokionez, erabiltzen duzu? Gabeziaren bat sumatzen duzu? Zein?
E) Motibazioak.
Zure iritziz, zein motiborengatik zaude zauden egoera soziolaboralean?
Zure gaitasunetatik zein garatu edo hobetu nahi zenuke? Publikoarekiko tratua, talde lana, antolamendua, etab.
Lanean, gustura egon ohi zara?
 Lanean ikastea gustuko duzu?
Pertsona gehiagorekin lan egin nahiago duzu? Edp nahiago duzu bakarrik lan egin?
Beste pertsonekin harremanak izatea kostatzen zaizu? Zure ustez, zergatik? 

Alderdi fisikoa arazoa da beste batzuekin harremanak izateko orduan? Lanean, eguneroko bizitzan...
Laneko edo bestelako arazoren bat duzunean, konpontzea kostatzen zaizu? 

Egunerokoan, zein dira zure kezka nagusiak?
Agertzen zaizkizun arazoak konpontzen joan zaitezkeela uste duzu? 

Zure iritziz, zein da enpresa orok eskaini behar lukeen gutxieneko soldata? Eta zien dira baldintzarik onenak, eguneko ordu kopurua, asteko egunak, etab.?
Zure diru sarreretatik zenbat bideratzen da elikadurara, alokairua edo hipoteka ordaintzera, seme-alabengana?
Zure behar guztiak asetzeko behar bestekoa da?
OHARRAK
Galdetegiko datuak babesteko klausula
[image: image16.jpg]


Datu Pertsonalak Babesteari buruzko 15/1993 Legea, abenduaren 13koa, betez, jakinarazten dizugu zure datu pertsonalak fitxategi automatizatu edo atumatizatu gabeko batean sartuko direla; fitxategi hori EMAUS GIZARTE FUNDAZIOAren eta MIK, S.COOP.en jabetza eta ardurapekoa da, eta “Gipuzkoako piramidearen oinarrian negozioa sortzeko proiektua” kudeatzea da helburua.

Halaber, jakinarazten dizugu datuak atzitzeko, zuzentzeko, deuseztatzeko eta aurkotzeko eskubideak balia ditzakezula, helbide hauetara idatzi bat bidaliz: “EMAUS GIZARTE FUNDAZIOA, Uba bidea 43, 20014 Donostia-Gipuzkoa” eta “MIK, S.COOP., Ibaia Zelaia 2, 20560 Oñati-Gipuzkoa”, NAN fotokopiarekin batera.

…………(lekua)………..,  ………………(data)……………..

Izenpetua: …………………….

2. ERANSKINA.  Erreferentziazko metodologiak
2.0 protokoloa
Ondoren, 2.0 Protokoloaren metodologiaren eta MEINIren funtsezko alderdiak laburtzen ditugu, fase metodologikoen zatian Gipuzkoako testuingurura egokituta.
· 2.0 protokoloa: jatorria eta bilakaera
2003an Piramidearen Oinarriaren Protokoloaren Proiektua abiarazi zen, Cornelleko eta Michiganeko unibertsitateen eta beste erakunde eta enpresa batzuen arteko elkarte gisa. Proiektua Piramidearen Oinarriaren Ikaskuntza Laborategitik sortu zen (2002), erakunde pribatu, GKE eta erakunde akademikoen partzuergo gisa.
2008an, Cornelleko Piramidearen Oinarriko Laborategiko kideak diren Simanis eta Hartek, beste eragile sozial batzuekin batera, protokoloaren bigarren edizioa garatu zuten. 2.0 Protokolo ezaguna.
Piramidearen Oinarriaren 2.0 Protokoloaren izaera berritzaileak esan nahi du Piramidearen Oinarria kontsumitzaile gisa lantzetik ideia sozio-enpresarialerantz lekualdatzen dela; horrenbestez, konpainiak elkarrizketa sakon bat ezartzen du ahalmenak integratzeko eta konpromiso partekatuak sortzeko, balioa sortzeko proposamen berri batean.
[image: image17.bmp]
 

2.0 Protokoloaren ikuspegia bi kontzeptu nagusitan bermatzen da: Elkarrekiko balioa, eta horrek esan nahi du prozesuaren etapa bakoitzean kide guztientzako balioa sortzen dela, eta Ko-sorkuntza, hau da, enpresak berdintasunezko elkartean lan egin behar du Piramidearen Oinarriko komunitatearekin. 

Kontzeptu horrek esan nahi du kulturalki egokia eta ingurumenarekiko iraunkorra izango den negozio eredu bat sortzea, tokiko baliabideetan eta gaitasunetan oinarrituta, enpresaren gaitasunak testuinguru horretan hedatzearekin batera. 

· 2.0 protokoloa: fase metodologikoak
Metodologiak proposatzen du negozio eredu inklusiboak garatu nahi dituzten enpresek hiru etapatan lan egin behar dutela: prestaketa prozesua, tokian tokiko prozesua eta negozioen mailaketa. 

Lehen adierazi dugunez, proiektu honen esparruaren barruan, lehenengo egokitzapen bat egin dugu (sakontzear) metodologia eta Gipuzkoako Piramidearen Oinarriaren eta egoeraren ezaugarriak bateratzeko. Aurrerantzean metodologia hori balioztatu nahi genuke, bai enpresekin, bai Piramidearen Oinarriko kideekin eta bere sare edo elkarteekin.
Ondoren, prozesu metodologikoaren etapak laburtzen dira: 

1. Prestaketa prozesua: Gipuzkoako pertsonekin edo segmentuekin lanean hasi aurretik, hainbat ekintza garatu behar dira: landu behar den lurralde eremua hautatzea; Piramidearen Oinarriko kolektiboen erakunde eta sare esanguratsuak identifikatzea eta hautatzea; enpresa ordezkatuko duen diziplina askoko talde bat prestatzea eta gaitzea; negozio ereduari buruzko berrikuntza prestatzeko ingurune bat sortzea, etab. 

[image: image8.png]: Fases metodolégicas del Protocolo 2.0

Fuente: Base of the Pyramid Protocol, 2°. Ed. Erk Simanis, Stuart Hart (2008)




2. Tokian tokiko prozesua: hiru fase independente ditu, tokian integratutako negozio berria bat sortzeko eta Piramidearen Oinarriaren tokiko merkatua progresiboki eta ebolutiboki katalizatzeko.
I. fasea: Irekiera
Lehenik eta behin, testuingurua hobeto ulertzeko, bazterketa arriskuan dagoen eta landu nahi den komunitate edo kolektiboarenganako hurbilketa egiten da. 

Hurbilketa hori pertsona horien ingurunean egonaldi edo topaketa informalak eginez egin daiteke, beraien ohiturak, errutinak, bizitzako dinamikak eta errealitateak ezagutzeko eta konfiantzazko harremana sortzeko. 

Ondoren, enpresak kontratua egiten du (edo lankidetza hitzarmen bat) komunitatearen ordezkari batekin, edo kolektibo jakin hori ordezkatzen duen sarearekin, elkartearekin edo erakundearekin. Hori izango da harreman gunea Piramidearen Oinarriko pertsonekin elkarrizketa arina eta etengabea ezartzeko eta dinamikak abiarazteko eta ideiak modu parte hartzaileagoan garatu ahal izateko. 

Prozesu hori osatzeko, hainbat elkarrizketa eta tailer egingo dira, elkar ulermenezko elkarrizketa eta negozio eredua lortzeko, inplikaturiko aldeen arteko hizkuntza partekatuarekin. Fasearen amaieran tailerren ko-sorkuntza prozesua egingo da, berrikuntza sustatzeko eta negozioaren ideia potentzialak ekintza plan zehatz eta bateratu bihurtzeko.
II. fasea: Ekosistema eraikitzea
Ekosistema eraikitzen hasteko talde bat formalizatuko da, eta hori izango da proiektua ezartzearen arduraduna; kideak izango dira enpresaren ordezkariak eta negozio eredu berriak sortzeko konprometitua eta motibatuta dauden Piramidearen Oinarriko kideak. 

Taldeko kide guztiek negozio ereduaren ikuspegi bateratua eta sentimendu komuna partekatzen dutela segurtatzeko, rol jokoak egin daitezke, eta kide guztiak gaitu eta prestatu, bakoitzak proiektu komun baterako duen sormen indibiduala kanalizatzeko behar diren sinergiak sortzea lortu arte, balio erantsi sozial eta ekonomiko handia duen produktu edo zerbitzua lortzeko.
III. fasea: Enpresak edo negozio ildo berriak sortzea
Enpresak edo negozio ildo berriak sortzeko negozio inklusiboaren eredua proposatzen da, eskala txikiko proba pilotuen bitartez, eta etengabeko ikasketa eta berrikuntza ekintzen bitartez. Piramidearen Oinarriko segmentuaren eskaria prozesuan parte hartzen duen komunitatearen edo kolektiboaren parte hartze gradualaren bitartez bultzatzen da. 

3. Piramidearen Oinarriaren protokoloa mailakatzea Tokian integratutako negozio berri bat finkatu eta gero (edo produktu edo zerbitzu ildo berri bat), negozio eredua eraginkortasunez transferitu eta integratu behar litzateke tokiko baldintzen antzeko patroiak dituzten komunitate edo kolektibo askotan. Mailakatzeko metodologia garaturik ez badago ere, aurretiazko esperientziak erakusten du erreplika prozesuak fase hauek bete behar dituela (3-5 urte igaro daitezke esponentzialki hazi arte):
a. Komunitate edo kolektibo berriengana iristea, horien ezaugarriak identifikatuta;
b. Ekosistemak –enpresa eta komunitate/kolektibo berriak– “sakon entzuteko” ikuspegiarekin lotzea, tokiko ezaugarrietara egokitzeko, eta 
c. Enpresak bir-sortzea, eskala txikiko negozio pilotuen bitartez, tokiko egoeretara egokituta, eta sare nagusiarekiko jarraitasuna mantenduz.
Oro har, metodologiaren onura hauek nabarmen daitezke: ikuspegiaren diziplina askoko jatorria, proposatutako metodologiaren izaera parte hartzailea, ekintza bidezko ikaskuntzaren garrantzia, sortzen den erakundearen formalizazio graduala, eta tartean diren aktore ekonomikoek sortzen dituzten harremanen dinamika.
Negozio Inklusiboen Eragina Ebaluatzeko Esparrua (MEINI)
2.0 protokoloa osatzeko asmoarekin, Espainiako Piramidearen Oinarriaren Laborategiak Negozio Inklusiboen Eragina Ebaluatzeko Esparru bat sortu du (MEINI), negozio ereduaren lau eremutan egituratuta: diseinua; inplementazioa, emaitzak eta gobernantza, eta esparru horrek Piramidearen Oinarriko segmentuetan ko-sorkuntzaren logika garatzeko arlo nagusiak hartzen ditu. 

MEINI esparrua osatzen duten eremuek eta printzipioek gida bat izan nahi dute negozio eredu inklusiboak garatzeko ikaskuntzan eta hobekuntza prozesuetan, eta oinarria izan nahi dute aipatu negozio ereduen enpresan eta Piramidearen Oinarrian duten eragina neurtzeko.
Metodologia premisa honetatik abiatzen da: enpresek tokiko ekonomiak eta segmentu horretan negozio ereduak sortu ahal izan dezaten, lehenik eta behin sortzailea izan beharra dago, daude aurreiritziak desagerrarazi eta jarrera enpatikoak formulatu; aztertu egin behar da negozioak inplikaturiko aldeen erosteko ahalmena nola handitu dezakeen, nolako bazkide berriak behar diren eta bazkide horiek zein rol jokatu behar duten. Bestela esanda, negozio eredu inklusiboez hitz egiten denean, funtsezko estrategia da disruptiboa izatea, asmatzailea, kostuen egitura desberdina garatzea, sistemak diseinatzeko pentsamendu berriak izatea, eta kudeaketa berria sortzea, Piramidearen Oinarriko merkatuari piramidearen erpinetik saldu nahi dion egitura tradizionalarena ez bezalakoa. Eta, bereziki, enpresa honetan arrakasta izateko, Piramidearen Oinarriko komunitatea edo kolektiboak prozesu osoan integratu behar dira, eta neurtu egin behar da horrelako ekimen batek noraino duen enpresarentzako balio soziala eta balio ekonomikoa sortzeko gaitasuna, bi alderdi horiek funtsezkoak eta ezinbestekoak baitira.

Iturria: “Desarrollo de negocios en los países de bajos ingresos. Crecimiento empresarial y creación de valor social.” 2009, Pompeu Fabra Unibertsitatea.
Ondoren, MEINI metodologiaren zutabeak laburtzen ditugu, bateko eta besteko jarduera eremuen arabera:
a) Diseinuaren eremua
Negozio eredua diseinatzeko prozesuan etorkizuneko funtzionamendua konfiguratzen da, balio katearen egitura eta osaera zehazten da, eta helburuak definitzen dira. Arrazoi hori tarteko, Piramidearen Oinarriko komunitatea edo kolektiboak prozesu horretan sartzea ezinbestekoa da beraien beharrak ulertzeko, erabakiak hartzeko prozesuetan haien ahotsa ere egoteko eta balio katearen jardueretan nola parte har dezaketen ulertzeko.  

Lotura sozial horren ondorioz, negozio ereduaren berrikuntzak behetik gora sortzen dira (bottom-up). Berrikuntza horiek sortzea, elkarrenganako konfiantza sendotzea edo harremanetarako trebetasunak garatzea denbora prozesu intentsiboak dira, eta inbertsioaren itzulketaren epe handiagoa behar dute.
Hauek dira diseinuaren eremuko jarduerak gidatzen dituzten printzipioak:
1. Kanpoko parte hartzearen printzipioa
Tokiko kanpoko aktoreek diseinuaren prozesuan parte hartzeak negozio ereduaren garapena katalizatzea ahalbidetzen du, bereziki testuinguru zalantzazkoetan edo ezezagunetan, eta tokiko gaitasunen gainean palanka efektua lortzen laguntzen du, etorkizunean proiektua gauzatzeko. Parte hartze hori sektore arteko aliantzen bitartez formaliza daiteke, gizarte eta enpresa erakundeekin, tokiko ekintzaileekin, enpresa txiki eta ertainekin edo gobernu erakundeekin.
2. Ko-sorkuntza printzipioa
Piramidearen oinarrizko komunitateen edo kolektiboen “ahotsa” integratzeak aukera ematen du piramidearen erpinean garatutako jakintza diru sarrera txikien segmentuan dauden pertsonen perspektibarekin eta jakinduriaren konbinatzeko. Jakintzaren uztarketa horrek lagundu egiten du aukera berriak sortzen eta berrikuntzak garatzen, biztanleriaren segmentu horren mesedetan.
3. Berrikuntza pazientziadunaren printzipioa
Piramidearen oinarriko segmentuan barneratzeko sormen handia behar da, bere pertsonen beharrei eta erronkei zehazki erantzungo dieten negozio eredu berriak diseinatzeko, produktu berriak garatzeko edo teknologia berriak integratzeko. 

Aitzitik, ikasteko eta berritzeko prozesuak bere denbora eta konpromisoa behar izaten ditu, zuzendarien traba edo eskema mentalak gainditu behar direlako, izan ere, oztopoa izan daitezke beraien erakundeen merkatu horiei nola erantzun planteatzeko orduan (Prahalad, 2006).
Horregatik, beharrezkoa da jarduera horiek “kapital pazientziadunaren” bitartez finantzatzea, eta ebaluatzeko metrika berriak garatzea, proiektuak nolabaiteko independentzia eduki ahal izan dezan konpainiaren negozio nagusiari buruz. Gomendagarria a hasierako inbertsioak urriak izatea eta, negozio ereduaren funtzionamendua frogatu eta gero, finantzaketa handitzea, erreplika egiteko eta eskala handitzeko.
b) Ezarpen eremua
Negozio ereduaren funtsezko elementuak konfiguratu eta gero, proiektuaren ezarpenak hainbat faktore oinarrizko hartu behar ditu kontuan, piramidearen oinarriko kideen pobrezia eta bazterketa soziala murrizten laguntzeko.
Horrek ekarriko du hainbat ondasun eta zerbitzu eskura ahal izatea, komunitatea bera edo bere kolektiboak enpresa jardueraren balio katean integratzea eta testuinguru horretan baliagarriak eta erabilgarriak izango diren jakintzak eta teknologiak transferitzea. 

Hauek dira ezarpenaren eremuko jarduerak gidatzen dituzten printzipioak:
4. Irispide printzipioa
Piramidearen oinarrian garatutako negozio ereduak pertsona horiek aurretiaz ezin eskura zitzaketen edo eremu “estralegalean” edo ezkutuko ekonomiakoak ziren produktu eta zerbitzuetara iristen lagundu behar du. Horrek esan nahi du, batez ere, balio katearen jarduerak konfiguratzen direnean produktuaren eskuragarritasuna landu behar dela.
5. Integrazio printzipioa
Tokiko testuinguruko eta Piramidearen Oinarriko eragileen eta aktoreen parte hartzea enpresaren negozio jardueretan eta balio katean integratzeak tokiko aurrerabidean lagunduko du, eta, horrez gain, hainbat negozio jarduera kostu txikiagoarekin eta errentagarritasun handiagoarekin egin ahal izango dira, hasieran inbertsio handirik egin beharrik gabe.
6. Transferentzi printzipioa
Merkatu garatuetan eraginkortasuna erakutsi duten jakintzaren, know-howaren edo teknologien  transferentziak lagundu egin dezake Piramidaren Oinarriko jarduera komertzialak eta produktiboak handitzen. Halaber, garrantzitsua da diru sarrera txikiko merkatuetan bertan lortutako jakintzak eta gaitasunak transferitzen lagunduko duten egiturak sortzea. Transferentzia hori benetakoa eta iraunkorra izan dadin, ezinbestekoa da trebakuntza eta prestakuntza prozesuak ere garatzea.
c) Emaitzen eremua
Piramidearen oinarrian jarduerak egiteko zenbait laguntza edo pizgarri egon badaitezke ere, epe luzera begira beharrezkoa da proiektu horiek iraunkortasuna bermatzeko behar besteko irabaziak sortzea. Piramidearen oinarrian itzulkin ekonomiko iraunkorrak sortzeko, enpresek lehiakortasun abantailak sortu behar dituzten bai beraientzat bai bere aliatuentzat (Hart, 2005), eta horrek esan nahi du elkarrentzako onurak ekarriko dituzten hainbat aliantza egin behar direla gizarte erakundeekin, instituzioekin edo piramidearen oinarrian dauden ekintzaileekin. Aliantza horiek soilik mantenduko dira espero diren onurak sortzen badira –sozialak edo ekonomikoak–.  

Argudio hauetan inplizituki adierazi bada ere, komeni da adieraztea beharrezkoa dela proiektuaren etekin ekonomikoak, sozialak eta ingurumenari buruzkoak ebaluatzea, bai enpresaren ikuspegitik, bai piramidearen oinarriko komunitatearen edo kolektiboen ikuspegitik. 
Hauek dira emaitzen eremuko jarduerak gidatzen dituzten printzipioak:
7. Iraunkortasun finantzarioaren printzipioa 

Iraunkortasun finantzarioak esan nahi du negozioaren bitartez sortutako etekinekin hazkunde autofinantzatua lortu behar dela, laguntza ekonomikoen mendekotasunik gabe.  Horrenbestez, oreka puntua lortzea ezinbesteko baldintza da negozio ereduaren etorkizuneko mailakaketa eta errepikagarritasuna planifikatzeko.

8. Lerrokadura printzipioa
Enpresaren errentagarritasunak piramidearen oinarriaren egoera sozioekonomikoaren hobekuntzarekin lerrokatuta egon behar du, hau da, negozioan inplementatutako estrategiak piramidearen oinarriaren faktore sozioekonomikoei eragiteko hautatu behar dira, eta horiek, aldi berean, enpresa emaitza hobea eragingo dute. 

Hori horrela izan dadin, hein handi batean, aliantzak ezarri behar dira tokiko aktoreekin, eta proiektuaren partaideen artean pizgarriak lerrokatu behar dira.
9. Sortutako balioaren printzipioa
Balioa sortzeari dagokionez, dimentsio ekonomikoa, soziala eta ingurumenari buruzkoa hartu behar dira kontuan. Hori dela eta, beharrezkoa da negozioaren emaitza ekonomikoen, sozialen eta ingurumenari buruzkoen arteko harremana ebaluatzea, bai enpresaren ikuspegitik, bai piramidearen oinarriko komunitatearen edo kolektiboen ikuspegitik.
d) Gobernantzaren eremua
Negozio eredu inklusiboen berezko ezaugarrietakoa da lanpo parte hartze handia izaten dutela, tokiko eragileekin loturak, hitzarmenak edo aliantzak egitearen bitartez. 

Horrenbestez, gobernantza, hau da, erabakiak hartzeko mekanismoak eta taldeen interesak islatzeko mekanismoak, funtsezko elementua da piramidearen oinarriko negozioetan. Gobernantzak negozio ereduaren arlo guztiei eragiten die: diseinu prozesuei, tokiko komunitatearen edo gizarte kolektiboen parte hartzea integratuta; inplementazio prozesuei, tokiko eragileek balio katean duten partaidetza egituratuta; eta emaitzen ebaluazioari, enpresaren eta komunitatearen/kolektiboei eta aliatuen irabaziak kontuan hartuta. 

Gobernantza sistema eraginkorra ezartzeko hainbat prestakuntza lan egin behar dira, trebetasunak garatzeko eta zenbait operazioren kogestioa ahalbidetzeko. Halaber, helburu hori bera lortzeko beharrezkoa da erabakiak hartzeko mekanismoetan berdintasuna eta gardentasuna segurtatzea. 
Hauek dira gobernantzaren eremuko jarduerak gidatzen dituzten printzipioak:
10. Prestakuntza printzipioa
Autogobernua sustatzeak esan nahi du prestakuntza eta laguntza teknikoko zereginak egin behar direla, piramidearen oinarriko komunitatean eta/edo kolektiboetan kudeaketareko trebetasunak, trebetasun teknikoak, komunikaziozkoak, sozialak… garatzeko.
Prestakuntza horrek tokiko eragileek negozio ereduaren diseinuan eta inplementazioak egin ditzaketen ekarpenen onurak handitzen ditu.
11. Kogobernantzaren printzipioa
Enpresak ezartzen dituen harremanek, aliantzek edo elkarteek autogobernua sustatu behar dute, zuzentasun printzipioaren bitartez eta pizgarriak ezarriz. Kogobernantza horrek esan nahi du eragile guztiek partekatu egingo dituztela negozio ereduaren arriskuak eta etekinak.
12. Gardentasun printzipioa
Negozio ereduaren kudeaketan gardentasuna integratzeak esan nahi du parte alde interesdun guztiek proiektuari buruzko informazio nagusia eskura dezaketela, bai informazio finantzarioari dagokionez, bai inplementazioaren emaitza zehatzei dagokienez.

Camino Uba 43, 20014, San Sebastián, Guipúzcoa y “MIK S. COOP”, Ibaia Zelaia 2, 20560, Oñati, 

finalidad de gestionar “Proyecto de creación de negocio en la base de la pirámide de Guipúzcoa”





propiedad y responsabilidad de EMAÚS FUNDACIÓN SOCIAL y MIK S. COOP para ser tratados con la 

� 1 12/1998 Euskal Legea, maiatzaren 22koa, Gizarte Bazterketaren aurkakoa.


� Taldeen eta azpitaldeen karakterizazioa bazterketa egoeran edo arriskuan diren kolektiboetan. Talde Faktoreen Azterketa. Hazilan Equal Proiektua, Emaus Gizarte Fundazioak egina, EHLABEk koordinatua, eta Europako Gizarte Funtsak, Equal-ek, Eusko Jaurlaritzak, Gipuzkoako FAk eta Bizkaiko FAk finantzatua.       


� 18/2008 Legea, abenduaren 23koa, Gizarteratzekoa eta Diru Sarrerak Bermatzekoa, zeinak Gizarteratzeko eta Diru Sarrerak Bermatzeko Euskal Sistemaren funtzionamendu printzipioak eta oinarri estrukturalak arautzen dituen.  


� Egiatzat jorik pertsona askok dituztela 9.000 €-z beheko diru sarrerak baina ez daudela bazterketa egoeran, familiaren edo erkidegoaren laguntza dutelako. 





� Ogasun Ministerioko teknikarien sindikatuakk (Gestha) egindako txostena. http://www.elpais.com/articulo/pais/vasco/Euskadi/explora/reforma/profunda/sistema/fiscal/elpepiesppvs/20100613elpvas_2/Tes 


� www.bopnetwork.ning.com/


� � HYPERLINK "http://www.basedelapiramide.net/" ��http://www.basedelapiramide.net/�. Edo ikus erakunde bideo hau: http://www.basedelapiramide.net/video/


� Kataluniako gobernu autonomikoak eta Pompeu Fabra Unibertsitateak sortu zuten ESCI, 1993an. Merkataritza eta Nazioarteko Estrategia arloko profesionalak formatzea zen helburua, Kataluniako enpresen hedapen globala laguntzeko.  


� Honako hauek dira Negociosinclusivos.org-en sustatzaileak: � HYPERLINK "http://www.snvla.org/" �SNV�, � HYPERLINK "http://www.wbcsd.org/" �World Business Council for Sustainable Development�,� HYPERLINK "http://www.avina.com/" � Fundación AVINA�,� HYPERLINK "http://www.wri.org/" � World Resources Institute� eta� HYPERLINK "http://www.fundes.org/" � FUNDES�; horiei, honako hauek batu zaizkie bazkide gisa:� HYPERLINK "http://www.ashoka.org/" � Ashoka�,� HYPERLINK "http://www.basedelapiramide.net/index.php" � Laboratorio de la Base de la Pirámide - Barcelona�,� HYPERLINK "http://www.laboratorionegociosinclusivos.cl/" � Laboratorio de Aprendizajes en Negocios Inclusivos de la Universidad Alberto Hurtado de Chile� eta� HYPERLINK "http://www.sekn.org/" � Red de Conocimientos sobre Emprendimientos Sociales - SEKN�.


� www.bopnetwork.org


� Lan talde boluntario eta heterogeneo bat. “Ikaskuntza espazio interaktibo” batean garatzen du bere lana, eta honako hauek aritzen dira bertan: agente ekonomikoak, sozialak, hezkuntzakoak, ikertzaileak, zientzialariak, teknologoak, erabiltzaileak, etab. Soluzio berritzaileak (proiektuak) iradokitzen ikasten dute, eta interakzioaren bidez arazoak konpontzen, bide batez balioa sortzen dutela; ez soilik beren emaitzekin, baizik eta baita bilaketa eta truke prozesuan zehar ere, sortzen duten jakintzari esker.  





� Aurreko puntuan deskribatutako esperientzia.


� Base of the Pyramid Protocol, 2ª. Ed. Erik Simanis, Stuart Hart (2008)

